
ДЎСТЛИК

АҚШнинг Афғонистон ва Покистон 
бўйича махсус вакили, элчи Марк Гросс-
ман 2011 йил 20 май куни Ўзбекистонга 
келди. Ташриф чоғида махсус вакил 
Гроссман Ташқи ишлар вазири Ғаниевга 
Ўзбекистоннинг Афғонистондаги хавф-
сизликни таъминлаш ва қайта тик-
ланишни олға суришга қаратилган 
халқаро саъй-ҳаракатларга қўшаётган 
ҳиссаси учун миннатдорлик изҳор этди. 
Шунингдек, у АҚШ Афғонистон ва Мар-
казий Осиё билан узоқ йиллар давомида 
ҳамкорлик алоқаларини мустаҳкамлаш 
тарафдори эканини урғулади. Ташқи 
ишлар вазирлигидаги учрашуви-
дан сўнг, элчи Гроссман “Ҳазрати 
Имом” мажмуасига ташриф буюриб, 
Ўзбекистон маданияти ва исломий ме-
росига бўлган чуқур ҳурматини изҳор 

этди. Афғонистон ва Покистон бўйича 
махсус вакил сифатида элчи Гроссман 
Ўзбекистонга илк бор ташриф буюрди.

Афғонистон ва Покистон бўйича махсус вакил 
Гроссман Ўзбекистонга ташриф буюрди

Афғонистон ва Покистон бўйича махсус вакил 
Гроссман Тошкентдаги “Ҳазрати Имом” мажмуаси-
га ташриф буюрди. (АҚШ элчихонаси сурати)

Миллий Хавфсизлик Масалалари Бўйича 
Маслаҳатчи Ўринбосари Макдоноунинг Сафари

Миллий хавфсизлик масалалари бўйича 
маслаҳатчи ўринбосари Денис Макдоноу 
28-31 май кунлари АҚШнинг Афғонистон 
ва Марказий Осиё билан узоқ муддатли 
муносабатга киришиш тарафдори эка-
нини урғулаш мақсадида Афғонистон ва 
Ўзбекистонга сафар қилди. Афғонистоннинг 
Қобул шаҳрида (29-31 май) жаноб Макдо-
ноу АҚШ ҳамда халқаро ҳарбий ва давлат 

мулозимлари, шунингдек афғонистонлик 
ҳамкорлар ва фуқаролар, ишбилармон 
доира вакиллари билан учрашди. Қобулда 
ўтган учрашувлардан ташқари, у пойтахт 
ташқарисидаги Шимолий, Шарқий ва Жа-
нубий минтақавий қўмондонликларни 
ҳам бориб кўрди. Музокаралар чоғида 
жаноб Макдоноу суҳбатдошлари билан 
АҚШ ва ҳамкорларимиз ўтиш жараёни ва 
Афғонистоннинг иқтисодий келажагини 
янада қўллаб-қувватлаш имкониятлари ху-
сусида фикр алмашди. 

Тошкентда эса жаноб Макдоноу АҚШ Эл-
чихонаси ходимлари ва Президент Каримов 
билан учрашди. Учрашувлар чоғида томон-
лар қатор ўзаро манфаатли масалалар, жум-
ладан Афғонистондаги вазиятни муҳокама 
қилди. Жаноб Макдоноу Президент Кари-
мовга Ўзбекистоннинг доимий кўмаги, шу 
жумладан Афғонистондаги қайта тикланиш 
билан боғлиқ саъй-ҳаракатларга қўшаётган 
ҳиссаси учун Америка Қўшма Штатлари 
номидан миннатдорлик изҳор этди.

Миллий хавфсизлик масалалари бўйича 
маслаҳатчи ўринбосари Денис Макдоноу 31 май 
куни Оқсарой қароргоҳида Президент Ислом Ка-
римов билан учрашди. (АҚШ элчихонаси сурати)

АҚШнинг Тошкентдаги элчихонаси март ойи давомида  
ижтимоий оммавий ахборот воситалари саҳнлари, жум-
ладан “Фейсбук”да элчихона тимсоли бўладиган логотип 
яратиш учун очиқ танлов ўтказди. Ёши 18 дан баланд 
бўлган Ўзбекистон фуқаролари учун очиқ бўлган тан-
ловга 300 дан ошиқ чизма келиб тушди. Улар орасидан 
3 нафар финалчи танлаб олинди ва биринчи ўрин Рустам 
Бобожоновга насиб этди. 

АҚШ элчихонаси 31 март куни ўз биносида бўлиб ўтган 
мукофотлаш маросимида барча танлов иштирокчилари, 
жумладан, уч нафар финалчига ташаккур изҳор қилди. 
Муваққат ишлар вакили Дуэйн Бутчер мукофотлаш ма-
росимидаги кириш нутқида, “жуда кўп ижодий ва теран 
маъноли чизмалар келиб тушгани учун ғолибни аниқлаш 
қийин бўлди. Лекин янги логотипимиз барча ижтимоий 
оммавий ахборот воситаларидаги саҳнларимизда АҚШ 
элчихонасининг улуғвор тимсоли бўлишига ишонаман”, 
дея таъкидлади. 

Маросим вақтида барча иштирокчилар мақтов ёрлиғи 
олди ва муваққат ишлар вакили билан бирга суратга 
тушиш имкониятига эга бўлди. Сўнгра муваққат иш-
лар вакили танловнинг барча иштирокчиларига  “элчи-
хонанинг асосий вазифаси бўлмиш мамлакатларимиз 
халқлари ўртасидаги бир-бирини яхши тушунишни 
қўллаб-қувватлашни акс эттириши шарт бўлган” ва ўзаро 
тушуниш тажассум топган логотип лойиҳаларни тақдим 
этишни таклиф қилди.

Биринчи ўринни эгаллаган Рустам Бобожонов – тошкент-
лик  графикачи дизайнер ва рассом. Иккинчи ўринга Ак-
бар Тажимов, учинчи ўринга эса Давлат Мирманов лойиқ 
кўрилди. Учала финалчи ҳам танловда ғолиб чиққан чиз-
малари учун “Ай-под”  медиа-плейерига сазовор бўлди. 

Учала финалчининг чизмалари қуйида келтирилади. Би-
ринчи ўринни эгаллаган Р.Бобожонов чизган  логотип 
элчихонанинг  “Фейсбук”даги саҳифасига қўйилди, уни 
мана бу манзилдан топиш мумкин: www.facebook.com/
usdos.uzbekistan. 

АҚШ элчихонаси логотип чизиш танлови иштирокчиларини 
қутлади

Рустам Бобожоновнинг биринчи ўринни олган чизмаси

Акбар Тажимовнинг иккинчи ўринни олган чизмаси

Давлат Мирмановнинг учинчи ўринни олган чизмаси

Логотип танловида биринчи ўринни эгаллаган Рустам Бобожонов 
муваққат ишлар вакили Дуэйн Бутчер билан. (АҚШ элчихонаси 
сурати)



АҚШ ҳомийлик қилган таълим дастурларида иштирок 
этган, тахминан, 15 нафар битирувчи Ер кунини нишон-
лашга бағишланган икки кунлик дастурда иштирок этиш 
учун экология муаммоларидан хабардор кишилар гуруҳига 
қўшилди. 23-24 апрель кунлари 40 киши Тошкентнинг 
шимоли-шарқида жойлашган Булоқ суви дарёсини тозалаш 
учун Хўжакент қишлоғига сафар қилди. Ушбу экология 
лойиҳасини 1982 йили “Эремурус” экология клуби бошлаб 
берган эди. Орадан йиллар ўтиб, Ўзбекистоннинг Экология 
тармоғи (ЎЭТ) билан АҚШ ҳукумати ҳомийлик қилган да-
стурлар битирувчилари ҳам ҳаракатга қўшилди. Кейинги 
уч йил давомида АҚШ элчихонаси “Битирувчиларнинг де-
мократияга кўмаклашиш гранти” орқали  дастурни қўллаб-
қувватлаб келди. 

Дастурнинг кун тартиби ким иштирок этишига қараб, 
ҳар йили ўзгаради. 2009 йили “ёш ав-
лодга таълим бериш” деган мавзудаги 
лойиҳада кўплаб бошланғич қа ўрта 
мактаб ўқувчилари иштирок этган ва 
унда атроф муҳофазасидан бохабарлик-
ка оид бир қанча ўқув машғулотлари 
ўтказилган эди. Ўтган йили лойиҳани 
амалга оширишда олий ўқув юртлари 
талабалари муҳим роль ўйнади. Жо-
рий йилда эса битирувчилар ва ЎЭТ 
фаоллари дам олувчилар олдига бориб, 
атроф муҳитга зарар етказмаслик ва та-
биий ресурсларни авайлаб-асрашнинг 
аҳамиятини тушунтириб беришди.  

Дастур кун тартибига ёндашувлар тур-
лича бўлишига қарамай, лойиҳанинг 
асосий фаолият тури – ҳудудни тозалаш 
ишлари ўзгармай қолмоқда. Ўтган йили 
ахлатни белгиланган жойларда йиғиш 
учун иштирокчилар ҳудуд бўйлаб олтита 
ахлат контейнери ўрнатган эди. Улар кон-
тейнерларга одамларни чиқиндиларни 
ўша ерга ташлаш йўли билан ҳудудни 

тоза сақлашга даъват қилувчи рангли ва маълумот берувчи 
белгилар қўйиб чиққанди. Шундай қилиб, бу йилги иш ўша 
контейнерларни бўшатиш ва тозалашдан бошланди – 300 
килограммдан ошиқ ахлат йиғиб олинди. Иккинчи куни би-
тирувчилар билан фаоллар Булоқ суви дарёси бўйида дам 
олмоқчи бўлган турли кишилар билан учрашувлар ўтказиб, 
тегишли ахборот берди. Улар биргаликда тоғларни тозалаш 
билан шуғулланди, кун охирига келиб, энг фаол сайёҳлар 
футболкалар билан тақдирланди.

“Одамларнинг экологик муаммолардан бохабарлиги ошиб 
бормоқда, − деди шу йилги лойиҳани ташкиллаштир-
ган ЎЭТ мувофиқлаштирувчиси Александра Малеева. 
– Маҳаллий ва чет эл ОАВнинг ушбу муаммога эътибор 
қаратаётгани, мамлакатда амалга оширилаётган турли эко-
логия лойиҳалари, маҳаллий ҳокимиятнинг тоза энергия 
ресурсларини қўллаб-қувватлаётгани сингари кўплаб омил-
лар бу ишда ёрдам бермоқда.  Тармоғимиз ҳам одамларга 
экологияга дўстона муносабатда бўлишга ўргатишда камта-
рона, аммо қимматли ҳиссасини қўшаётганига ишонгимиз 
келади. Ҳали қиладиган ишлар жуда кўп”.

22 апрель – Ер куни. 1970 йили висконсинлик сенатор Гей-
лорд Нелсон асос солган Ер куни дастлаб экология маса-
лаларини АҚШда  миллий миқёсга олиб чиқди, бугунги 
кунда эса атроф муҳит муҳофазасидан бохабарликни дунё 
миқёсига кўтармоқда. Ер кунига бағишланган тозалаш иш-
лари битирувчилар ва ЎЭТ фаоллари режалаштирган кўп 
тадбирларнинг биридир. Улар йил давомида Булоқ суви 
дарёси қирғоғига яна қайтади, ахлат контейнерларини  
бўшатади, ёзги лагерда болаларга атроф муҳитни қандай 
муҳофаза қилишни ўргатади. Одамларнинг табиатни асраш 
ҳақидаги тушунчаси аста-секин ўзгариб боради, зикр этил-
ганига ўхшаш саъй-ҳаракатлар билан ана шундай ўзгариш 
рўй бермоқда.

Битирувчилар табиатни асрашга бел боғлади

Булоқ суви атрофини тоза қилиш учун ахлат йиғилиб, олиб кетилмоқда. 
(АҚШ элчихонаси сурати)

Мактаб ўқувчилари тозалаш лойиҳасидаги фаол иштироки учун миннатдорлик белгиси сифатида 
совғага футболкалар олмоқда. (АҚШ элчихонаси сурати)

Вашингтон шаҳридаги машҳур Смитсон институтининг 
мутахассислар гуруҳи шу йилнинг январь ойида бир ҳафта 
Ўзбекистонга сафар қилиш имконига эга бўлди. Уч киши-
дан иборат гуруҳ Тошкент, Фарғона водийси, Самарқанд, 
Бухоро ва Нукус шаҳарларига сафар қилиб, бу ердан жўнаб 
кетишидан олдин Тошкент шаҳрида бўлиб ўтган матбуот 
конференциясида сафар таассуротларини гапириб берди ва 
келгусида ҳам ҳамкорлик килишдан умидвор эканини айт-
ди. 

2000 йилдан буён Смитсон институтида Иқтисодий сиёсат-
ни аниқлаб олиш учун ўтказиладиган таҳлил бошқармаси 
директори, фалсафа доктори Кэрол М.П.Нивз таркибига 
доктор М.Тейлор ва Уильям Брэдфорд Смит кирувчи  де-
легацияга раҳбарлик қилди. Доктор Тейлор Смитсон ин-
ститутининг Табиий тарихи миллий музейи Осиё маданий 
тарихи дастури директори ҳамда  Осиё, Европа ва Ўрта 
Шарқ этнологияси куратори бўлиб хизмат қилади. Жаноб 
Смит Смитсон институтида ахборот технология-
сига масъул тадқиқотчидир. 

“Ўзбекистон мен ҳар доим келишни истаган жой 
эди”, деди доктор Тейлор. Улар ушбу сафар амалга 
ошиши учун икки йил меҳнат қилди. Ўзбекистонга 
келиш учун шунча вақт ва меҳнат қилишнинг 
нима кераги бор эди? Доктор Тейлорнинг гапла-
рига қараганда, бунинг сабаби “Ўзбекистоннинг 
дунё маданий тарихидаги буюк аҳамияти билан 
боғлиқ, лекин бу шунга муносиб тарзда дунёга 
маълум эмас”.  Ушбу мамлакатдаги музейларнинг 
халқаро шериклар билан ҳамкорлик қилиш ва ул-
кан муваффақиятга эришиш потенциали жуда юк-
сак, дейишди делегация вакиллари. 

Делегация ишни Тошкент шаҳридаги “Нафис санъ-
ат” галереясидан бошлаб, музей мутахассислари 
ва архив ходимларига музей менежменти, лойиҳа 
интеграцияси ва режалаштириш ҳамда ахборот 

технологияси ҳақида гапириб берди. Доктор Нивз Смит-
сон институтининг қисқача тарихини тақдим этди ҳамда 
музейлар фаолиятининг турли жиҳатларида коллекциялар-
нинг аҳамияти, шунингдек,  яхши кўргазмалар уюштириш 
сари қадам қўйиш хусусида фикр юритди. 

Гуруҳ ушбу ва бошқа мавзуларга бағишланган 
тақдимотлари билан тингловчилар ўзини қизиқтирган тур-
ли мавзулар бўйича очиқ муҳокамалар ўтказиши учун вақт 
берди. Бундай лекция ва муҳокамалар Фарғона шаҳридаги 
Ўлкашунослик музейи, Нукус шаҳридаги Савицкий номли 
музей, Бухоро Давлат тарих ва меъморчилик музейида ҳам 
ўтказилди. Делегация аъзолари Тошкент шаҳридаги Юнус 
Ражабий уй-музейида Ҳасан Ражабий билан ҳам учрашди, 
Самарқанд шаҳридаги “Афросиёб” музейи директори би-
лан суҳбатлашди. 

Делегация туркум лекция, тақдимот ва муҳокамалар 
ўтказгандан сўнг Тошкен шаҳридаги Санъат музейида 
йиғилган журналистлар билан Ўзбекистондан олган та-
ассуротлари ва келгуси ҳамкорлик потенциали ҳақида 
суҳбатлашди. 
“Кейинги 20 йил ичида қандай ривожланишга эришганин-
гиз ва у жуда кўп эканини юксак баҳолайман”, деди доктор 
Тейлор. Бизнинг мақсадимиз, дея давом этди у, бундан буён 
ҳам ривожланишга эш бўладиган ғоялар беришдан иборат. 
“Қўллаб-қувватлашга арзийдиган лойиҳаларингиз кўп 
экан”, деди у.  Улар, ўзимиз билан  Ўзбекистондаги музей 
мутахассисларидан Смитсон институти учун керак бўлган 
ғоя ва сабоқларни олиб кетамиз, дея умид билдирди.  

Ўзбек музейлари фаолиятини такомиллаштириш ва ривож-
лантиришнинг потенциал соҳалари ҳақидаги саволга док-
тор Нивз Ўзбекистондаги ҳунармандчилик буюмларининг 
ҳайратланарли даражада кўплиги ва сифатлилигини ҳамда 
музейлар директорлари серғайрат эканини қайд этди. У 
яна қўшимча қилиб, “ходимларнинг хизмат кўрсатиши ва 
қобилияти, шунингдек, талабгорларнинг ишлаш истаги 

Смитсон институти вакиллари Ўзбекистондаги музейларга 
маслаҳатлар берди

Жамоатчилик билан алоқалар бўйича маслаҳатчи Молли Стивенсон билан 
доктор Кэрол Невес Тошкент шаҳридаги “Нафис санъат” галереясида 
бўлиб ўтган кўргазмадаги ишни ҳайрат билан кузатиб турибди. (АҚШ 
элчихонаси сурати)

Смитсон институти делегацияси Тошкент шаҳридаги Давлат санъат музейининг 
мажлислар залида журналистларнинг саволларини тинглаяпти. (АҚШ элчихонаси 
сурати)

борлигидан таъсирлангани”ни айтди. Доктор Нивз Амери-
ка музейларида талабгорларнинг ўрни алоҳида экани, улар 
сони кўпинча маош олиб ишлайдиган ходимлардан ҳам 
мўллигини эслатиб ўтди. Америкада талабалар, пенсионер-
лар ва ўртача фуқаролар бўш вақти ва дам олиш кунларини 
музейларга ёрдам бериб ўтказади, чунки улар ижтимоий 
йиғинлардан баҳра олади, тарихга жуда қизиқади ёки ўқиб-
ўрганиш ва музейлар билан ҳамкорлик қилишга интилади. 

Хусусан, деди К.Нивз, мен меҳмонларга хизмат кўрсатиш 
ва ижтимоий дастурлар,  айниқса, болаларни музейларга 
жалб қилишнинг потенциали юқори деб ҳисоблайман, деди. 
“Мен музейларда болаларни кўп кўрмадим. Болаларни бу 
ерга жалб этиш йўлларидан бири болалар кўргазмаларини 
уюштиришдир, бунинг учун улар зиммасига  фақат музей 
учун санъат асари яратиш ёки ҳунармандчилик буюмла-
ри ясашни эмас, дизайн, концепция ва кўргазмани ташкил 
этиш масъулиятини юклаш ҳам керак бўлади”. Айни ҳол, 
эҳтимол, ҳеч қачон музейга келмаган ота-оналар, оила ва 
қўни-қўшниларни ҳам бу ерга жалб қилишга имкон беради. 
“Биз музейларга жамоаларни жалб қилиши мумкин бўлган 
бошқа турли фаолият турларини ҳам таклиф этдик”, деди 
у. 

Ўзбекистондаги тарихий экспонатларни сақлаш 
масаласи ташвишга соладиган жиҳатлардан 
биридир, чунки уларнинг кўпчилиги эски би-
ноларда сақланади. Бундай шароитда уларни 
консервация қилиш жуда мушкул ва қимматга 
тушади, деди доктор Тейлор, гарчи бу иш 
қилинаётган бўлса-да, жуда кўп вақт ва сармоя 
талаб этади. “Уларнинг кушандаси, − деди у, − 
ҳарорат, намлик даражаси ва вақт ўтишидир”. 
Қилиниши керак бўлган иш Ўзбекистонда мав-
жуд улкан тарихни кўрсатиб беришдир. Бундай 
муаммо бўлгани яхши, дея таъкидлади улар. 

Нивз, Тейлор ва Смит музейлар директорла-
ри билан музейларда буюмларни реставрация 
қилиш ва уларнинг тақдимотини уюштиришга 
ёрдам бериш учун пул ажратиш манбалари ва 
ҳамкорлик лойиҳалари хусусида суҳбатлашди, 
шунингдек, ахборот технологияси: маълумот-
лар базасини яратиш, коллекциялардан тўғри 

фойдаланиш, материалларни вебсайтлар ва Интернетда 
тақдим этиш  бўйича ҳам маслаҳат берди. 

Сафар давомида муҳокама қилинган энг қизиқ ғоялардан 
бири Ўзбекистоннинг барча музейларидаги коллекциялар 
ҳақида маълумот бериш учун ижтимоий ахборот воситала-
ридан фойдаланиш бўлди. Гуруҳ Нукус шаҳрида Савицкий 
номидаги музей директори Мариника Бабаназарова ва Ах-
борот технологияси билан шуғулланувчи бўлим ходимлари 
билан ушбу ноёб ва қимматбаҳо коллекция учун фикрлар 
йиғиш ва келгуси форумлар ўтказиш умидида “Фейсбук”да 
музей саҳифасини яратиш концепциясини муҳокама қилди. 
Савицкий номидаги музейда 82 мингта санъат намунаси 
бўлиб, у дунёдаги рус ва ўзбек авангардининг иккинчи йи-
рик коллекцияси ҳисобланади, уни Совет даврида парокан-
да бўлишдан Игорь Савицкий ва чўлнинг узоқлиги сақлаб 
қолган эди. 

Улар Ўзбекистон музейлари ва Смитсон институти 
ўртасида амалга ошириш мумкин бўлган қўшма лойиҳалар 
хусусида гапириб, катта кўргазмаларни айирбошлашни ре-
жалаштириш учун йиллар керак бўлади, лекин Интернет-
даги кўргазмаларни йўлга қўйиш усулларини излаб топиш  
бўйича режалар мавжуд, деб айтди.  

“Биз бу ишда ташаббускор бўлишимиз ва сизларни Смит-
сон институтидаги бошқа мутахассислар билан боғлашимиз 
мумкин”, деди К.Нивз. Унинг айтишича, музей мажмуаси-
нинг 6000 нафардан ҳам кўп ходими чет эллардаги музей-
лар билан жон-жон деб ҳамкорлик қилади.

“Биз сизлар билан такрор ва такрор ҳамкорлик 
қилишни интизорлик билан кутяпмиз, − деди у Тошкент 
шаҳрида журналистлар ва мутахассисларга. – Сизнинг 
меҳмондўстлигингизга муносиб жавоб қайтаришга ҳаракат 
қиламиз, лекин бунинг иложи бўлмаса керак... Сизлар ажой-
иб экансиз”.

Смитсон институти дунёдаги энг йирик музей ва тадқикот 
мажмуасидир, унинг таркибига 19 та турли музей, галерея 
ва Миллий зоология боғи киради.

Доктор Тейлор, доктор Нивз ва Брэд Смит Самарқанд шаҳридаги “Гўри 
Амир” мақбарасида Темурийлар сулоласи дахмаси ҳақида маълумот 
оляпти. (АҚШ элчихонаси сурати)

Делегация аъзолари Тошкент шаҳридаги Юнус Ражабий уй-музейида Ҳасан Ражабий 
танбурда чалаётган анъанавий оҳангларни жон дили билан тингламоқда. (АҚШ элчихонаси 
сурати)

9 март куни Ўзбекистонда бўлиб ўтадиган Ҳужжат филь-
млар фестивалида иштирок этиш учун Қўшма Штатлардан 
делегация ташриф буюрди. Тадбирлар Давлат департа-
ментининг Таълим ва маданият ишлари бюроси ҳомийлик 
ҳамда Кино ва видеофильмлар уюшмаси университети 
маъмурлик қилган дастурнинг бир қисми бўлиб, ҳужжатли 
фильмлар ёрдамида  Америка жамияти ва қадриятлари 
ҳақида ўзига хос  ва кенг қарашни шакллантириш мақсадида 
ишлаб чиқилган эди. 

Ўзбекистонга келган бу йилги делегация таркибига 
ҳужжатли фильм режиссёри ва продюсери Дэвид О’Шилдз, 
кинорежиссёр Элис Эллиот ва унинг яқинда мукофотга са-
зовор бўлган “Жон билан тан: Диана билан Кэти” фильми 
қаҳрамони Диана Браун кирган эди. Д.О’Шилдз ҳам, Э. Эл-
лиот ҳам ҳужжатли фильмлар ижодкорлари орасида катта 
обрў-эътиборга эга ва ўзбек томошабинларига фильм яра-
тиш оламига қисқача назар ташлаш имконини яратиб бер-
ди. Э.Эллиотнинг айтишича, “қисқа ҳужжатли фильмлар... 
томошабинга тез етиб бориши билан фойдалидир.  Бундай 
фильмлар бирор воқеани кўп қатламли қилиб ҳикоя қилади, 
таъсир кўрсатади ва муҳокама қилиш учун вақт беради”. 
Ўзи ўша ногиронларнинг ҳимоячиси бўлган режиссёрнинг 
ушбу йил учун фильм танлаб олишда муҳим аҳамиятга эга 
бўлди. 

“Тан билан жон” Даун хасталигига чалинган, 40 йилга яқин 
инсон ҳуқуқлари ҳимоячиси ва мия фалажи касаллиги би-
лан оғриган Кэти Конорнинг (1943-2009) шахсий ёрдам-
чиси бўлган  Диана Брауннинг сермазмун ҳаёти ҳақидаги 
ҳикоядир. Фильм уларнинг биргаликдаги ҳаёти ва АҚШдаги 
ногирон кишилар ҳуқуқларини таъминлаш йўлидаги фао-
лияти солномасидир. Диана хизмат фаолияти учун Жастин 
Дарт номидаги мукофот ва  Иллинойс штатининг “Инсон 
ҳуқуқлари” мукофотига сазовор бўлди. Элчихона Тошкент 
шаҳридаги фестивалда “Жон билан тан” қаторида “Катри-
на” тўфони вақтида бир оиланинг офатга қарши курашига 
бағишлаб, 2008 йили суратга олинган “Лойқа сув”, “Аме-
рикада чет элликларга нисбатан нафрат ҳақидаги “Озодлик 
ҳақида қайдлар” ва мўътабар миллий мукофот танловида 
иштирок этаётган уч нафар ёш олим ҳақидаги 2009 йили 

суратга олинган “Тилла болалар” фильмларини ҳам на-
мойиш этди. Фестивалда, шунингдек, АҚШдаги камсонли 
гуруҳларнинг уринишлари ва ғалабаларига бағишланган яна 
иккита фильм ҳам кўрсатилди. “Инглиз тилини ўрганмоқчи 
бўлган илк мексикалик бола” деб номланган бир фильм 
асли келиб чиқиши мексикалик бўлган, ассимиляция учун 
тиришаётган ва янги мамлакатда янги тил ўрганаётган  аме-
рикалик бола ҳақида ҳикоя қилади. “Мусиқадаги янги му-
сулмон услуби” деб аталган бошқа фильмда эса мусулмон-
ликни қабул қилган америкалик наркотикфуруш ҳип-ҳоп 
хонандаси ҳақида бўлиб, ушбу янги мусулмон рэпперининг 
Американинг урбан ҳаётидаги курашларига бағишланган.

Ушбу фильмларнинг барчасида  Америка маданияти деб 
аталган  кенг кўламли ва ёрқин полотно турли йўллар билан 
чизилган ҳамда уни бутун дунёдаги кишилар билан баҳам 
кўриш, эҳтимол, ўта ранг-баранг бўлган Американинг янги 
жиҳатлари ҳақида уларга маълумот беришдай ноёб имкони-
ят намойиш этилди.  “Мусиқадаги янги мусулмон услуби” 
АҚШдаги мусулмонлар ҳаётини [ўз] кўзим билан кўриш 
имкониятини берди”, деди бир томошабин. Ушбу соҳа 
эксперти Дэвид О’Шилдз ҳужжатли фильмларни яратиш 
жараёнига назар ташлашга ва томошабинлар фестивалда 
намойиш этилган фильмлар материалини яхшироқ тушу-
нишига ёрдам берди. У 1995 йили “ранг-баранг ва ўзига 
хос фильмлар яратиш” учун “Нью Лайт Медиа” ҳужжатли 
фильмлар компаниясини ташкил қилди. Барча кишилар 
учун фильмлар ҳақидаги маълумот ва уларнинг экранларда 
намойиш этишга мўлжалланган нусхалари элчихонанинг 
Ахборот-ресурс марказида мавжуд. 

АҚШ элчихонаси бутун Ўзбекистон бўйлаб фильмларни 
намойиш этишни режалаштирган эди, аммо Ўзбекистон 
ҳукумати бу илтимосни рад этди. Оқибатда Америкадан 
келган делегация Тошкент шаҳридаги турли гуруҳларга 
фильмларини тақдим этиш ва уларга тажрибасини гапириб 
беришдан олдин Ўзбекистон бўйлаб фақат сайёҳ сифати-
да саёҳат қилишга мажбур бўлди.  “Бу мамлакат жуда чи-
ройли экан, − деди Э.Эллиот саёҳати ниҳоясига етгандан 
сўнг. – Биз маданий дастурдан ҳамда ҳаяжонга солувчи ва 
қизиқарли  тарихни ўрганишдан завқ олдик... Мен ҳеч қачон 
бу ерга келиш имконига эга бўламан, деб ўйламаган эдим”. 
Ўзбекистонга келиш Диана Брауннинг ҳам етти ухлаб ту-

АҚШ элчихонаси ҳужжатли фильмлар фестивалини ўтказмоқда

Диана фильм намойишидан кейин ўзи ва Кейтининг расмини дастхати 
билан узатмоқда. (АҚШ элчихонаси сурати)

Давоми 7-бетда

Элис Эллиот билан Дайана Браун ўзлари ҳақидаги фильмни томоша 
қилгач, талабалар билан суҳбатлашмоқда. (АҚШ элчихонаси сурати)

шига кирмаган эди. У ҳужайраларда ақлий ва жисмоний ри-
вожланишга таъсир кўрсатувчи ошиқча хросома  бўладиган 
Даун хасталигига чалинган, аммо мустақил аёл сифати-
да кўп вақтини АҚШдаги ногирон кишилар учун хизмат 
қилиш билан ўтказади. Лекин шунга қарамай у Марказий 
Осиёга иродали шахс сифатида намуна кўрсатиш учун ке-
лиш имкониятини қўлдан чиқаришни истамади.  

Диана қийин молиявий аҳволига  қарамай Э.Эллиот бош-
лаган маблағ йиғиш ҳаракатлари туфайли керагидан ҳам 
ошиқча ёрдам олишга муваффақ бўлди. Э.Эллиотнинг фи-
крича, “Диана АҚШдаги кўпчиликни ташкил этувчи камсон-
лилар – ногирон кишиларнинг энг зўр элчисидир” ва “унинг 
бошидан кечирганларини бошқаларга гапириб бериш бора-
сидаги ғайрати ва интилиши сафар давомида уни юлдузга 
айлантирди”. Э.Эллиот дунёдаги турли фестивалларда 13 та 
мукофот олган  “Бедфорт-стритлик  коллекционер”  филь-
мидаги бетакрор Ларри Селман билан ҳамкорлик қилгандан 

сўнг махсус эҳтиёжи бор кишиларнинг ҳимоячисига айлан-
ди. Оҳайода ушбу фильм намойиш этилаётганда Диана би-
лан Кэти ўзларининг ҳаёти ҳақидаги фильмни суратга олиш 
тўғрисида Э.Эллиот билан суҳбатлашган эди. Бу Кэтининг 
бир умрлик орзуси эди. Диана саёҳат вақтида ўзи билан Кэ-
тининг ҳаёти ҳақидаги фильм билан бирга юлдузга айлан-
ганига шубҳа йўқ. Улар АҚШ элчихонасидаги талабалар, 
фаоллар ва жамоатчилик учун очиқ бўлган бир қанча тад-
бирлар вақтида фильмни намойиш этишди. Бир томошабин 
фильмдан илҳомланиб, Диана билан Кэти “одам қанчалик 
кучли, қатъиятли бўлиши ҳамда мустақиллик ва эркинлик-
ка эришиши мумкинлиги”ни кўрсатиб берувчи ажойиб на-
мунадир”, деди. Бошқа томошабиннинг кўзига ёш қалқиб, 
“қаттиқ таъсирландим, ажойиб фильм экан”, деб айтди. 

АҚШ Тошкентдаги элчихонасининг Жамоатчилик билан 
алоқалар бўлими фестивални ташкил қилгани учун анча-
мунча мақтовга сазовор бўлди. Тадбир иштирокчилари 
келгусида яна шундай фестиваль ўтказиш зарур эканини 
таъкидлашди. 

Боши 6-бетда

Ҳ.Клинтон аёлларни кўпроқ ўқитишга даъват қилмоқда
Давлат котиби Ҳиллари Родҳем Клинтон халқаро конферен-
цияда, аёлларни ўқитиш уларнинг ўзлари мансуб жамоалар 
ҳаётига  кўп ёрдам беришига сабаб бўлади, деб айтди.  

“Далиллар шуни кўрсатяптики, аёлларнинг мактабда бир 
йил  қўшимча ўқиши маоши анча ортишига сабаб бўлади, 
айни ҳол уларнинг ўзини, оиласини  тиклаб олишига, жа-
моалари ва мамлакатларига ёрдам беришига имкон ярата-
ди”, деди Ҳ.Клинтон 26 май куни ЮНЕСКОнинг  Париж 
шаҳрида бўлиб ўтган “Аёллар таълими йўлида глобал ше-
риклик” конференциясида. “Биз аёллар ўқишига имконият 
яратилган жойда барча мамлакатларнинг ЯИП (ялпи ички 
маҳсулоти) ўсганига гувоҳ бўлдик”, деди у.

Ҳ.Клинтон ЮНЕСКОнинг Париж шаҳридаги қароргоҳига 
ташриф буюрган илк давлат котибидир. Котиб аёлларга 
таълим бериш иқтисодий сабабдангина иборат эмаслиги-
ни айтди. “Таълим даражаси ўсгани сари туғилиш суръати, 
ОИТВни юқтириб олиш, уйдаги зўравонлик билан боғлиқ 
кўнгилсиз воқеалар, аёлларни хатна қилиш ҳоллари ка-
маяди, – деди Ҳ.Клинтон конференция иштирокчилари-
га қарата. – Болалар ўлимининг 1970-1990 йилларда тенг 
ярмига қисқариши аёлларнинг ўқиши яхшилангани билан 
боғлиқдир”. 

БМТ бош котиби Пан Ги Мун конференцияда билим олиш 
имконияти оналарнинг қизларини маълумотли қилиб ва 
қадр-қимматини ошириб ўстирадиган янги авлодини ву-
жудга келтирмоқда, деб таъкидлади. “Таълим олиш ишонч 
ва умид уйғотади, – деди Пан Ги Мун. – У,  болага, се-
нинг келажагинг бор, ўйлаган  нарсанг амалга ошади, дея 
уқтиради”. 

ЮНЕСКО маълумотларига кўра, бутун дунёда, тахминан, 
39 миллион нафар ўрта мактабнинг қуйи синф ўқувчилари 
ёшида бўлган  қиз на бошланғич ва на ўрта мактаб 
рўйхатида қайд этилган. Дунёдаги 796 миллион катта ёш-
даги саводсиз кишиларнинг учдан икки қисми аёллардир. 

ЮНЕСКОнинг билдиришича, дунё мамлакатларининг 
фақат учдан бир қисмида ўрта мактабда рўйхатга олишда 
жинслар тенглилигига эришилган, холос. 

Ҳ.Клинтон, қашшоқ жамоаларда ўғил болалардан кўра 
бугун мактабга бормаётган қиз болаларнинг ҳеч қачон 
ўқишга кирмаслиги эҳтимоли кўпроқдир, деб айтди. Унинг 
қўшимча қилишича,  бу ҳол ўша жамоаларда иқтисодий ва 
ижтимоий турғунликни келтириб чиқаради. “Ҳеч бир жами-
ят аҳолисининг ярми ўз мақсадларига етишиш ҳуқуқидан 
маҳрум бўлган пайтда тўлиқ потенциалга эриша олмайди”, 
деди Ҳ.Клинтон. 

Қўшма Штатлар ЮНЕСКОнинг дунёдаги аёллар таълими-
ни ўрганиб чиқишни мақсад қилиб олган янги тадқиқотига 
қўшилди. Ҳ.Клинтон, ушбу тадқиқот иккита муҳим соҳа: 
балоғат ёшига етганлар саводхонлиги ва ўрта таълимга 
асосий эътибор қаратади, деб айтди.  Экспертларнинг фи-
крича, айни шу соҳалар аёллар ва қизларнинг таълим оли-
шида муҳим боғловчи қисм ҳисобланади. 

Давлат котиби Ҳ.Клинтон 26 май куни ЮНЕСКО қароргоҳида бўлиб 
ўтган “Аёллар таълими йўлида глобал шериклик” конференциясида 
нутқ сўзламоқда. (© АП суратлари)



28 яшар имом Холид Латиф 
аксарият меъёрларга кўра ул-
кан раҳбарлик масъулияти-
ни зиммасига олишга ёшлик 
қилади. Бироқ у 24 яшарли-
гидан бошлаб Нью-Йорк уни-
верситетидаги Ислом марка-
зининг (НЙУИМ) капеллани 
– руҳонийси ва директори, шу-
нингдек, Нью-Йорк полиция 
бошқармасининг мусулмон ка-
пеллани бўлиб ишлаб келмоқда 
ҳамда кўплаб мусулмонлар-
нинг эҳтиёжини қондириш 
йўлида хизмат қилмоқда. Ла-
тиф динлараро мулоқот ва жа-
моат ишига жуда содиқ, у буни 
янги ва кўпмаданиятли дунёда 
мусулмон бўлишнинг ажрал-
мас қисми деб билади. “Ушбу 
мулоқотларнинг ҳар биттаси 

маънавий жиҳатдан ўсиш учун имкониятдир”, деди у.

Латиф НЙУИМ раҳбари сифатида маблағ йиғиш кампанияси-
ни ўтказмоқда ҳамда бу ҳол ўзига тўлиқ иш ўрнига ходимлар 
ёллаш ва дин масалалари билан шуғулланувчи уламони тайин-
лаш имконини беришидан умидвор. “ Мақсадимиз – 20 милли-
он доллар, – деди у, – бу стипендиялар жорий қилиш, шунинг-
дек, тадқиқот ва грантлар беришга имконият туғдиради”. 

Талабалар Ислом марказидан ҳимоя, маслаҳат сўраши ва во-
ситачилик хизматлари кўрсатишни илтимос қилиши ва динла-
раро тадбирларда иштирок этиши мумкин.  Марказ “Бриджес” 
– “Мусулмон-яҳудий динлараро мулоқоти” ташкилоти  билан 
ҳамкорлик қилади, у Нью-Йорк университетидаги талабалар-
нинг ўзи юритадиган ташкилот бўлиб, мулоқот, ижтимоий 
хизмат ва шанба-якшанба кунлари бирор жойга дам олишга 
чиқишни ташкил этиш билан шуғулланади. Бунга қўшимча 
равишда НЙУИМ аъзолари “Habitat for Humanity” (”Башарият 
маскани”) сингари гуруҳлар билан жамоат иши дастурларида 
қатнашиб туради. 2007 йили Латиф Нью-Йорк шаҳри полиция 
департаментининг иккинчи мусулмон капеллани этиб тай-
инланди. Католик, протестант ва яҳудий руҳонийлари билан 
бирга хизмат қиладиган Латиф кўп марта ҳеч бири мусулмон 
бўлмаган яраланган полициячилар ва уларнинг оила аъзолари-
га таскин бериш учун касалхоналарга таклиф этилди. Бундай 
тажрибалар кўзимни пишитди, деди у. “Ҳар қандай шахс би-
лан мулоқот қилишим  дунёқарашни кенгайтиради, – дея ту-
шунтирди у. – Қадриятларингизга оид саволлар берилганини 
ва улар мустаҳкамланганини кўрасиз ҳамда бошқалар билан 
умумий жиҳатларингиз бор эканини тушуна бошлайсиз”.

ЭЪТИҚОД ТАДҚИҚОТИ 

Латиф Нью-Жерси штатининг Эдисон шаҳрида ўсиб-улғайди.  
Унинг ота-онаси Покистонда туғилган бўлиб, ўзи мактабда 
бармоқ билан санарли мусулмонлардан бири эди. У раҳбарлик 
мавқеларига интилди ва ўқувчилар кенгаши президенти, фут-
бол ва трек командалари капитани бўлди. Латиф Нью-Йорк 

университетида Яқин Шарқ ва ислом тадқиқотларига ихтисос-
лашди ҳамда  дунёдаги этник ва диний ранг-баранглик ўта мўл 
бўлган йирик шаҳарда эътиқоди ва ўзининг америкалик му-
сулмон сифатидаги ролини тадқиқ қилишни давом эттирди. У 
ислом ҳам фавқулодда ранг-баранг эканини тушуна бошлади. 
“Мен янги киши сифатида яккам-дуккам соқолли индонезия-
лик кишини учратдим ва сёрфинг тахтасини кўрдим. Бу мен 
учун янгилик эди. Лекин мен яна афро-америкалик, африкалик 
ва ислом динини қабул қилган мусулмонлар ва уларнинг фар-
зандлари билан учрашдим”. 

Латифни 18 ёшида илк марта хутба ўқишга кўндиришди. “На-
заримда, у жуда яхши ўтди ва мендан доимий тарзда ваъз ай-
тишни илтимос қилишди”, деди у. Латиф 2005 йили Нью-Йорк 
университетини битиргандан сўнг Коннектикут штатида барча 
динлар ўқитиладиган Ҳартфорд семинариясидаги ислом ка-
пелланлиги дастурига ишга жойлашди, у мамлакатдаги ушбу 
йўналишда аккредитациядан ўтган  ягона дастур эди. У шу 
билан бирга Нью-Йорк университетидаги Ислом марказида 
илк капеллан сифатида талабгор бўлиб ишлади ва ёшларнинг 
динлараро мусулмон/яҳудий ташкилоти бўлмиш “Иброҳим 
қараши”да можароларни ҳал этиш курсидан сабоқ берди. 

МАКТАБ КАПЕЛЛАНИ

Латиф талаба мусулмонлар сони тўхтовсиз ошиб бораётган, 
улар кўпсонли чет эллик талабалар билан оила қураётган, та-
лабалар шаҳарчасида мусулмон капелланларга бўлган эҳтиёж 
ниҳоятда ошиб кетган бир пайтда бу ишга қўл урган илк киши-
дир. Ўзининг 20 дақиқалик жума ваъзларини подкаст қилиш 
– рақамли мосламага ёзиб олиш фикри миясига кеч келди, 
аммо муваффақият қозонди. Бир дўсти уларни ёзиб олиб, Ис-
лом маркази вебсайтига жойлаштиришни таклиф қилиб қолди. 
Жавоб кутилганидан ҳам зиёда бўлди. Латифнинг подкастлари 
ҳар ойда бутун дунёдан 30 мингдан ошиқ тингловчини жалб 
қиладиган бўлди. Бундан ташқари, Латиф жума хутбалари-
ни видеотехникага ёзиб олиб, “ЮТюб”га жойлаштирмоқда. 
“Энди эътиборни видеотасвирларга қаратяпмиз, сўнгги марта 
аудиоёзувни 2010 йилда подкаст қилган эдик. Бироқ шу йил 
ёзида иккала форматда ҳам ёза оладиган жиҳозга эга бўламиз”, 
деди у. 

Вақти-вақти билан танаффуслар бўлиб турса-да, Латифнинг 
подкастлари издошлари кўп. “Файллари кичик бўлгани учун  
подкастларни дунёнинг бошқа жойларида ҳам бемалол очиш 
мумкин, – деди у. – Эшитишимча, бир абу-дабилик ўқитувчи 
аёл ҳар ҳафта 60 нафар ўқувчисига ўша подкастларни қўйиб 
берар экан”. Латиф имом сифатида динлараро мулоқот билан 
боғлиқ тадбирлар ўтказишни фаолиятининг асосий мақсади 
деб билади. У Ислом маркази ва Нью-Йорк университетининг 
Яҳудийлар ҳаётига дахлдор Бронфман маркази билан “Ка-
трина” тўфони оқибатларини тугатиш борасидаги ишларда 
қатнашиш учун Нью-Орлеанc шаҳрига сафар қилганини эслаб 
туради. Иккита гуруҳ ўртадаги ишончсизликни енгди, деди у 
ва “улар талабаларни дини ёки ўтмишидан келиб чиқиб “бего-
на” қилмасликни ўрганди”. 

“Бу чин маънодаги фойдали ўзгариш бўлди, – таъкидлади Ла-
тиф. – У каттароқ жамоага кириб бориши мумкин”. 

Имом Холид Латиф: Дин ва ранг-баранглик жамоалари тузиш

Нью-Йорк шаҳрида фаолият 
кўрсатаётган 28 яшар Холид 
Латиф Америка маънавият ва 
жамоат арбобларининг янги 
авлодига мансуб. (Имом Холид 
Латифнинг фототуҳфаси)



2011 йилнинг 26 апрель куни элчихона “Ёзги меҳнат ва 
саёҳат” (ЁМС) дастурида иштирок этган шу ерлик киши-
лар билан давра суҳбати ўтказди. Тадбир ҳаммага очиқ 
бўлгани учун жуда кўп кишилар – талабалар  ва уларнинг 
ота-оналарини жалб этди. Унда иштирок этганлардан беш 
киши маҳаллий талаба ва яқинда олий ўқув юртини би-
тирган кишилар бўлиб, университетда ўқиб юрган кезла-
ри ЁМС дастурида қатнашган эди. Тадбир вақтида давра 
суҳбатида қатнашган ЁМС иштирокчилари АҚШ таассу-
ротларини очиқ ва рўйирост сўзлаб берди. Улар АҚШда 
муаммоларга дуч келгани хусусида сўзлар экан,  дастурдан 
жуда кўп фойдали нарсаларни ўрганганини ҳам қайд этди. 
Иштирокчилардан бири Тимур Маҳкамовнинг таъкидлаши-
ча, “ЁМС ҳақиқий Америка маданиятини ўрганиш учун энг 
яхши имкониятлардан биридир. Жуда кўп америкаликлар ва 
бошқа мамлакатлардан келган кишилар билан учрашасиз”. 
Давра суҳбатининг бошқа иштирокчилари ЁМС дастурида 
қатнашган вақтида орттирган иш тажрибаси ҳақида кўпроқ 

сўзлади. Уларнинг билдиришича, ўша пайтда орттирган 
тажриба Ўзбекистонда иш топишига ёрдам берди. 

Яна бир ЁМС ва давра суҳбати иштирокчиси Анаста-
сия Ни ушбу тадбирда ҳозир бўлган баъзи кишиларнинг, 
ушбу дастур аёллар учун жуда хавфли, деган хавотирлари 
ноўрин эканини ва уларга қўшилмаслигини айтди. Унинг 
таъкидлашича, ўзи ва дастурда иштирок этган дугоналари 
Қўшма Штатларда ҳеч қандай хатарга дуч келмади, лекин 
шу билан бирга баъзи иштирокчиларнинг АҚШдаги ҳаётга 
кўникиши осон бўлмади, барчаси Ўзбекистонга ажойиб 
хотиралар ва янги малака билан қайтиб келди. Ни хоним, 
ЁМСда қатнашганингиздан “ҳеч қачон афсус қилмайсиз”, 
деб айтди. Яна бир иштирокчи Умар Мамажонов ЁМС 
дастурининг ўзи учун фойдали жиҳатлари ҳақида сўзлаб 
берди. У давра суҳбатида ҳозир бўлганларга, ЁМС дасту-
рида қатнашиш шахс сифатида ўсишимга ёрдам берди, деб 
айтди. Дастур “мени нарсаларни бошқа томондан кўриш”га 
ўргатди ва дунёқарашимни кенгайтирди, деди у.  Виталий 
Емельянов ҳам ЁМС дастурида иштирок этган вақтида орт-
тирган дўстлари ва мулоқотлари ҳақида ҳикоя қилди. Давра 
суҳбатидан сўнг савол-жавоблар анчага чўзилди, ЁМС да-
стури ва давра суҳбати иштирокчилари ҳамда вице-консул 
Грант Морроуга йиғилганлардан кўплаб саволлар тушди. 

ЁМС дастури олий ўқув юртлари талабаларига Қўшма 
Штатларга ёзги таътил вақтида меҳнат ва саёҳат қилиш учун 
бориш имконини беради. ЁМСни АҚШ ҳукумати маблағ 
билан таъминламайди, лекин АҚШ элчихонаси ушбу да-
стур иштирокчиларига J-1 визаларини беради. ЁМС ҳақида 
кўпроқ маълумотни http://exchanges.state.gov/jexchanges/
programs/swt.html сайтидан олиш мумкин.

“Ёзги меҳнат ва саёҳат” дастури  иштирокчилари таассуротлари-
дан сўзлайди

“Ёзги меҳнат ва саёҳат” дастури иштирокчиси АҚШдан олган таассу-
ротларини гапириб беряпти. (АҚШ элчихонаси сурати)

Президент Обама 
сайловолди кам-
панияси вақтидаги 
маърузаларида 
ҳам, материал-
ларни ўқишга 
танлаб олаётганда 
ҳам шеъриятни 
қадрлашини очиқ-
ойдин айтиб кела-
ди.  

11 май куни Оқ 
Уйда “Амери-

ка шеърияти байрами” бўлиб ўтди, бир кунлик тадбирда 
тушдан кейин президент рафиқаси Мишель Обама шеъ-
рият семинарига раислик қилди, унда мамлакатнинг турли 
жойларидан Оқ Уйга таклиф этилган талабалар шеърла-
рини ўқиб берди ва лауреат шоирлар Рита Дав ва Билли 
Коллинздан иборат шоирлар гуруҳи, шунингдек, таниқли  
санъаткорлар Коммон ва Эйми Манндан маслаҳат олиш-
ди. Шоирлар кечқурунги тадбирда Б.Обаманинг нутқидан 
сўнг шеърларини ўқиб берди. “Яхши шеър юракларимизни 
тўлқинлантиради, тинчимизни бузади, ўзимиз ҳақимизда 

билмаган нарсаларимизни ва биз яшаётган дунёни 
ўргатади, – деди президент. – Америкамиз тарихини ҳикоя 
қилишда шоирлар ҳамиша муҳим роль ўйнаб келган”.  Пре-
зидент, ёшлигимда ўзим ҳам шеър ёзганман ва бу кеча шеър 
ўқимаётганим учун  бу ерга йиғилганлар хурсанд бўлиши 
керак, деб айтди. 

Лекин Америка шоирлари Обама шеъриятни қадрлашидан 
мамнуният изҳор қилди ҳамда у сайловолди кампанияси 
вақтидаги маърузаларида Жюн Жорданнинг “Жанубий 
Африка аёлларига бағишлови”дан мисралар келтиргани, 
сайловдан сўнг эса Дерек Уолкоттнинг шеърлар тўпламини 
ўзи билан бирга олиб юрганини қайд этди. Шоира Элизабет 
Александр “Шеърият жамғармаси” фавқулодда иш бўлгани, 
президент ўша жўшқин кунларда ҳам “шеърият бахш эта-
диган мушоҳадага вақт топа билгани”ни таъкидлаб ўтди.

“Миллатимиз қачон оғир фожига юз тутган бўлса, – деди пре-
зидент “Америка шеърият байрами”га оид мулоҳазаларида, 
– у фуқаролик ҳуқуқлари раҳнамосидан, космик кема эки-
пажидан ёки  сентябрь ойининг бир  кунида ҳалок бўлган 
минглаб америкаликлардан  айрилиш бўладими – барча 
ҳолларда дардимизни ифода қилиши учун керакли сўзларни 
топа олмаганимизда шеъриятга юз тутдик”.

Эр-хотин Обама шеъриятни улуғламоқда

Президент Обама ва рафиқаси Мишель Обама 
11 май куни Америка шеърият ва насри байра-
мига мезбонлик қилиш учун кириб келмоқда. 
(© АП суратлари)

25 март, жума куни АҚШ ҳукумати  ва Ўзбекистон ҳукумати 
вакиллари Ўзбекистоннинг касаллик тарқаб кетишининг 
олдини олиш ва назорат қилиш ҳамда аҳоли саломатлигини 
ҳимоя қилиш қобилиятини оширишга қаратилган иккита 
янги ташхис қўйиш лабораториясининг очилиш мароси-
мида иштирок этди. Фарғона ва Андижон шаҳарларида 
жойлашган ушбу энг замонавий ускуналарнинг очилиш 
маросими аҳоли саломатлигига бўлган хавфни камайти-
риш борасида АҚШ ҳукумати билан Ўзбекистон ҳукумати 
ўртасида узоқ вақтдан бери давом этиб келаётган самарали 
ҳамкорликнинг энг сўнгги намунаси бўлди.

Ушбу ҳамкорлик 1991 йили имзоланган “Совет ядро хавфи-
ни камайтириш тўғрисида”ги шартномадан сўнг бошлан-
ган эди. Шартнома собиқ Совет Иттифоқи ўрнида пайдо 
бўлган давлатларда  ядро ва биологик қуролларни демон-
таж қилиш ва сақлаш, бундай қуролларнинг тарқалиб кети-
ши олдини олиш мақсадида тузилган эди. 1993 йилга келиб, 
ушбу қонун “Хавфни ҳамкорлик йўли билан камайтириш” 
дастурига айланди ва унинг мақсади кимёвий қуролларни 
йўқ қилиш ва биологик қуроллар тарқаб кетишининг олди-
ни олиш эди. Ўзбекистондаги иккала мақсадга ҳам эришиш 
учун жадал иш олиб борилди. 

1997 йилдан бошлаб АҚШнинг Давлат департаменти, Мудо-
фаа ва Энергетика вазирликлари  Ўзбекистон ҳукумати би-
лан бир қанча улкан лойиҳаларни амалга ошириш борасида 
ҳамкорлик қилди ҳамда Ўзбекистон Совет Иттифоқи бар-
бод бўлгандан сўнг ўз ҳудудида қолган асбоб-ускуналарни 
демонтаж қилиш ва қўриқлаш бўйича халқаро ҳамжамият 
билан бирга иш олиб борди. 

Биргаликда эришилган ютуқлар сирасига Нукус шаҳридаги 

Кимёвий тадқиқотлар институтидан кимёвий қуролларни 
бошқа жойга кўчириш, радиацияни аниқловчи мониторлар 
билан таъминлаш ва уларга хизмат кўрсатиш, Орол денги-
зи минтақасидаги  “Возрождение” оролини зарарсизланти-
риш, бутун мамлакат бўйлаб биологик бутлик ва хавфсизлик 
асбоб-ускуналарини янгилаш, биологик хавфни биргаликда 
тадқиқ қилиш ва тренинглар ўтказиш, 10 та вилоятдаги таш-
хис қўйиш лабораторияларини ва 17 юқумли касалликларга 
қарши кураш бўлинмасини таъмирлаш киради.  

Андижон ва Фарғона шаҳарларида 2010 йилнинг декабрь 
ойида тугалланган ва, тахминан, 1.3 миллион АҚШ долла-
ри сарфланган энг сўнгги лойиҳа иштирокчилар ўртасидаги 
доимий ҳамкорликни тақозо этди.  Муваққат ишлар вакили 
Дуэйн Бутчер очилиш маросимида, ушбу иккита лабора-
тория қурилишининг ниҳоясига етказилиши “Ўзбекистон 
ҳукумати билан АҚШ ҳукумати Мудофаа хавфини ка-
майтириш агентлиги ва унинг пудратчиси “Бечтел Нэшнл 
Инкорпорейтед”нинг бир йилдан ошиқ биргаликдаги саъй-
ҳаракатларининг кульминацион нуқтаси бўлди”, дея таъ-
кидлади. “Бечтел Нэшнл Инкорпорейтед” қароргоҳи Сан-
Франциско шаҳрида жойлашган муҳандислик, қурилиш ва 
лойиҳалаштириш компаниясидир. 

Бутун АҚШ ва дунёнинг саккизта нуқтаси, жумладан, Тош-
кент шаҳридаги офисларига эга бўлган Мудофаа хавфини 
камайтириш агентлиги 1991 йили ўзига хос қонунга муал-
лифлик қилган сенаторлар номи билан аталадиган “Нанн-
Лугар глобал ҳамкорлик ташаббуси”, яъни “Хавфни камай-
тириш бўйича ҳамкорлик” дастурини амалга оширишга 
масъулдир. Ушбу ташаббус биологик бутлик ва биологик 
хавфсизлик чоралари, шунингдек, XXI асрнинг ўзгариб бо-
раётган таҳдидларига жавоб берадиган  назорат ва аниқлаш 

технологияларини ривожлантириш борасида 
яқиндан ҳамкорлик қилишни назарда тутади. 

Иккита янги лаборатория Ўзбекистоннинг био-
логик таҳдидларга қарши хавфсизлигини кучай-
тиришга қаратилган мақсадини амалга оширишда 
ва аҳоли саломатлигини сақлашида ёрдам беради. 
Лекин лойиҳалар шу билан ниҳоясига етмайди. 
“Биз ушбу лойиҳа бўйича ҳамкорлик давом эти-
шини кутяпмиз, − деди Муваққат ишлар вакили 
Д.Бутчер маросимда. – АҚШ ишларни Ўзбекистон 
ҳукумати билан мувофиқлаштирган ҳолда ла-
боратория бутлиги ва хавфсизлиги, либорато-
рия жиҳозларидан фойдаланиш ва уларга хизмат 
кўрсатиш ҳамда бошқа мавзуларда тренинглар 
ўтказишни режалаштирмоқда”. 

“Қўшма Штатлар тарафлар манфаатларига мос ке-
лувчи кенг миқёсдаги икки томонлама масалалар 
бўйича муносабатларни чуқурлаштириш ва кен-
гайтиришни истайди”, дея гапини давом эттирди 
у ҳамда ушбу иккита янги вилоят лабораторияси-
нинг очилиши айни пайтда АҚШ ва Ўзбекистон 
ҳамкорлик қилаётган сон-саноқсиз лойиҳалардан 
биридир, дея таъкидлади. 

Андижон ва Фарғонада янги минтақавий диагностика 
лабораториялари очилди

Муваққат ишлар вакили Д.Бутчер ва Соғлиқни сақлаш вазирлиги вакили Маъруф-
жон Мадаминов Андижон шаҳридаги янги вилоят ташхис қўйиш лабораториясини 
очмоқда. (АҚШ элчихонаси сурати)

Бугун Америкада деярли ҳар 
бир бола ёшларнинг соккер 
клубларида тўп суради

Соккер (футбол) – дунё-
даги энг катта бизнес тур-
ларидан бири. Ўйинчилар 
қиммат нархларда соти-
лади ва сотиб олинади; 
ўйинларни олиб кўрсатиш 
учун телевидение милли-
ардлаб доллар пул тўлайди; 
ҳар бир йирик глобал кор-
порация ўз брендини ушбу 
спорт турида намойиш эт-
сам дейди. Бу, бир қарашда, 
АҚШ жон-дилидан исташи 
шарт бўлган имкониятдай 
туюлади. Хўш, Шимо-
лий америкаликлар қани? 
АҚШ бир қанча авлодлар 
умри мобайнида дунёдаги 

ушбу гўзал ўйинга ошуфталикдан четда бўлиб келгани қизиқ. 
Албатта, Шимолий америкаликлар Пелени Нью-Йоркнинг 
“Космос” командасига олиб келгандан сўнг ҳатто иш чаппа 
кетиб, 1984 йили Шимолий Америка соккер лигаси шарман-
даларча ёпилиб қолган бўлса ҳам бир лаҳзада соккерга бўлган 
қизиқиш кучайиб кетди. 

Шимолий америкаликлар ушбу ўйин жозибасига зимдан 
қаршилик кўрсатибгина қолгани йўқ. Маълум бир вақтда улар 
ўйинга очиқдан-очиқ душман кўзи билан ҳам қаради.  Ўша 
пайтлар приёмнигингизни спорт радиоси тўлқинига созлаб, 
бошловчининг соккер ҳақида нафрат билан гапираётганини, 
уни соҳилларимизга коммунистларнинг бостириб кириши дея 
таърифлаётганини эшитишингиз мумкин  эди. ХХ асрнинг 
90-йилларида Республикачилар партияси номидан президент-
ликка номзодини қўйиш учун курашган Вакиллар палатаси 
аъзоси Жэк Кемп Конгресс минбарига ушбу ўйинни қоралаш 
учун чиқиб, “футбол демократик ва капиталистик, соккер эса 
Европадаги социалистик [спорт] эканини фарқлаш керак”, 
деган эди. Ёки “USA Today” газетасининг бир шарҳловчиси, 
“Соккердан нафратланиш олма пирогидан ҳам, пикап 
ҳайдашдан ҳам ёки шанба куни тушликдан кейинги вақтни 
узоқдан бошқарадиган пульт билан каналларни биридан ик-
кинчисига олишга сарфлашдан ҳам кўра америкачароқдир”, 
деб ёзган эди. Нега ушбу спорт турига нисбатан бу қадар душ-
ман кўзи билан қараш кенг тарқалди? Бунинг тарихини тушу-
ниш учун биз АҚШ ҳақидаги умумий дунёқарашни итқитиб 
ташлашимиз керак. Анъанавий қарашга кўра, АҚШ ўз мада-
ниятини Ҳолливуд фильмлари, “Бэйуотч” экшн драмалари ва 
“Макдональдс”га ўхшаш нарсалар орқали экспорт қилади. 
Ўзлари дуч келадиган ҳар қандай маҳаллий маданиятни ер 
билан яксон қилиб ташлайдиган бундай кучларни енгиб ўтиш 
осон эмас. Албатта, бу – ҳақиқатнинг бир кўриниши, лекин 
уни бор ҳақиқат деб бўлмайди. 

АҚШнинг спорт соҳасида ҳам ташқи дунёдан айри ҳолда ри-
вожланган  расм-русумлари ва маданияти бор. Биз бейсбол 

ва футболнинг ўзига хос турини ўйнаймиз. Ушбу ўйинлар 
АҚШ ҳаёт тарзининг асосий қисмини ташкил этади ҳамда 
қадриятлар ва меросни авлоддан-авлодга ўтказиб келаётган 
воситадир. Соккер кириб келиши билан уларга таҳдид туғила 
бошлади. Бугунги кунда АҚШда деярли ҳар бир бола ёшлар 
соккер лигаларида ўйнайди, бундай жонланиш бейсболга 
қизиқиш сўниши ҳисобига юз берди. Вақт ўтиши билан бейс-
бол ўйинларининг телевизион рейтинги кўплаб сабабларга 
кўра тушиб кета бошлади, лекин бунга асосий сабаб ёшлар 
соккери – футболининг янги мухлисларни ўзига жалб қилиб 
келаётган Бейсбол кичик лигасига етказган зарари бўлди. 
Шанба кунлари копток кетидан қувиб ўсаётган минг-минглаб 
болалар неча ўн йиллар  давомида соккер ўйналадиган дунё-
дан келган иммигрантлар билан бирга бўлди, ушбу демогра-
фик комбинация АҚШда соккер ўсиши учун  дунёдаги энг 
қулай имкониятни туғдирди. 

Хуллас, АҚШнинг глобаллашувига гувоҳ бўлиб турибмиз – 
кўпмиллатли корпорациялар ва йирик оммавий ахборот восита-
лари, миллий вақтичоғлигимиз ҳисобига бўлса-да, бу ерда сок-
кернинг муваффақиятини таъминлаш учун куйиб пишмоқда. 
Бундай ўзгаришлар ҳамиша оғриқли ва ҳамиша одамларнинг 
ғазабини қўзғатади. Бироқ бундай муносабат узоқ давом эт-
майди. Соккер ортга қайтадиган нуқтадан ўтиб кетган бўлса 
ҳам ажаб эмас. АҚШ футболчилари Европа командалари са-
фини тўлдира бошлади. Эй-Би-Си ва И-Эс-Пи-Эн телеканал-
лари эгаси бўлган Уолт Дисней компаниясига ушбу ўйинни 
ташвиқ қилиш учун жуда кўп сармоя киритилмоқда. Унинг 
телевизион тармоқлари Англия премьер-лигаси ўйинларини 
ҳар ҳафта олиб кўрсатмоқда. АҚШ миллиардерлари ушбу 
ўйин берадиган молиявий имкониятни билиб қолишди. Ўтган 
йиллар мобайнида улар “Манчестер Юнайтед”, “Арсенал” ва 
“Ливерпуль” сингари футбол клубларининг акцияларини со-
тиб ола бошлади. 

Нега соккер Америкада оммалашиб бормоқда?

Ўйинчилар Ғарбий Виржинияда 
бўлиб ўтган ўрта мактаб қизлари 
ўртасидаги чемпионат  турнири-
да тўп учун курашмоқда. Соккер 
АҚШда ўғил болалар қатори қизлар 
ўртасида ҳам машҳур. (© АП сурат-
лари)

Ўғил болалар Чикагодаги ўт ўчирувчилар соккер клубининг Ёшларни 
ривожлантириш академиясига кириб ўқиш учун мусобақалашмоқда. 
Соккер ўйнайдиган 18 миллион америкаликнинг 78 фоизи ҳали 18 
ёшга ҳам тўлмаган. (© АП суратлари)

Америка Қўшма Штатларининг Миллий атласи Source: www.wikimediacommons.org



14

 19-сон Июнь 2011 й.ДЎСТЛИК

Небраска Ўрта Ғарбдаги штат бўлиб, АҚШнинг марказига 
яқин жойлашган. Номи ото қабиласи тилидан келиб чиққан 
ва “nebrathka” – “саёз сув” деган маънони англатади. 

Небраска Шарқдаги Миссури дарёсидан аста-секин штат-
нинг узоқ Ғарбдаги “Пэнҳэндл” (“Тованинг дастаси”) деб 
аталган қисми томон юқорилаб боради. Штатнинг икки 
асосий минтақаси Тўлқинсимон  текисликлар ва Улкан те-
кисликлардан иборат. Тўлқинсимон текисликлар пастак ва 
юмалоқ қирларнинг унумдор ерларидир. Штатнинг қолган 
ерларини Улкан текисликлар майдони қамраб олган.  У Те-
хасдан Канаданинг Алберта провинциясигача чўзилиб кет-
ган улкан минтақанинг бир бўлагидир. Небрасканинг асосий 
қисми штатнинг ерлари унумдорлигини таъминловчи лесс 
– чўкинди тоғ жинси,  майда қум конлари ва тупроқ билан 
билан қопланган. Небраска кескин об-ҳаво шароти билан 
машҳур: қишда қор бўронлари туради, ёзда эса ҳаммаёқни 
тутиб кетувчи момоқалдироқлар бўлади. Ҳарорат кун да-
вомида кескин ўзгариб туради. Штатнинг энг қурғоқ жойи 
Пэнҳэндл бўлиб, у ерда йил давомида  380 мм дан кам 
ёмғир ёғади. Штатнинг энг серёғин жойи жануби-шарқий 
бурчагидир, у ерга ҳар йили 915 мм ёмғир тушади. 

АҲОЛИСИ

Небраскада азалдан яшаб келган аҳоли Ото, Омаҳа, Мис-
сури, Понка ва Поуни сингари туб америкалик қабилалар 
бўлган.  Бу ерга XIX асрнинг 50-йилларида илк марта бошқа 
ерликлар кўчиб келган. Уларнинг аксарияти Иллинойс, Ай-
ова ва Оҳайодан эди. 1870-1890 йилларда уларга бир милли-
он европалик, асосан, немислар, ирландлар, чехлар, швед-
лар ва данияликлар келиб қўшилди, уларнинг авлодлари 
бугунги кунда аҳолининг асосий қисмини ташкил қилади. 
Туб америкаликлар штат аҳолисининг 1 фоизини ташкил 
қилади. Уларнинг аксарияти резервацияларда яшайди. 

ТАРИХИ

Овчилар ушбу ҳудудда бундан 10 минг йилдан кўпроқ вақт 
олдин ўтроқлашган. Милодий 1100 йилга келиб, ўша одам-
лар маккажўхори, дуккакли экинлар, қовоқ, кунгабоқар 
етиштира ва  сопол идишлар тайёрлай бошлади. Испан ва 
француз сайёҳлари 1500 йил атрофида бу ерга келган илк 
европаликлар бўлди. Улар тубжой америкаликлар билан 

савдо-сотиқ қилган. Небраскани ҳам ўз ичига оладиган 
бепоён Луизиана ҳудуди Франция уни 1803 йили Қўшма 
Штатларга сотмасидан бурун икки марта испанлар билан 
французлар ўртасида қўлдан-қўлга ўтди. Орадан бир йил 
ўтиб, Льюс ва Кларк экспедицияси минтақани ўрганиб 
чиқиб, унинг табиати ва ресурслари ҳақида ҳисобот тайёр-
лаб берди. 1840 йили минглаб илк мустамлакачилар  усти 
ёпиқ араваларда Небраска орқали ўтадиган Орегон йўлидан 
Ғарбга кўча бошлади. Бироқ аҳоли штатда 1854 йилгача до-
имий ўтроқлашмади. 1862 йили Конгресс “Ер тўғрисида” 
қонун қабул қилди. Рўзғор бошлиғи бўлган ва 21 ёшга 
тўлган ҳар бир киши ўтроқлашиш учун бепул 65 гектар ер 
майдонни олиш ҳуқуқига эга бўлди. Минглаб одамлар Не-
браскага кўчди ва 10 йил ичида унинг аҳолиси беш марта 
кўпайди. Небраска 1867 йили штат бўлди. 1869 йили Бир-
лашган Тинч океани темирйўли қурилиши ниҳоясига етди 
ва Омаҳа шаҳри йирик темирйўл марказига айланди. ХХ 
асрнинг 60-йилларига келиб ишлаб чиқариш ва сервис са-
ноати ривожланди, фермалар кичиклашди кўпроқ ихтисос-
лашди. 

ИҚТИСОДИЁТИ

Дунёдаги энг катта ўтлоқ ерларнинг қоқ марказида жойлаш-
ган Небраска дон экинлари етиштиришга ихтисослашган ва 
улар ушбу минтақага мос келадиган маккажўхори, буғдой, 

жўхори ва пичандан иборат, лекин ҳеч бири маккажўхорига 
тенг келмайди.  Бундан ташқари, Небраска беда, соя, ис-
теъмол қилинадиган қуруқ дуккакли экинлар, қанд лав-
лаги етиштириш бўйича етакчи ҳисобланади, чунки штат 
намгарчилик кам  бўлган минтақада жойлашган ва бу ҳол 
суғориш тизимини кенг қўллашни тақозо қилади.  

Пичан ҳам маккажўхори билан жўхори сингари Небра-
ска чорвасига озуқа сифатида ишлатилади. Қорамол би-
лан чўчқа қишлоқ хўжалиги соҳасида улкан даромад 
манбаи ҳисобланади. Небраска ерларининг деярли ярми 
ўтлоқлардан иборат экани штатда, айниқса, Сэнд-Ҳиллз 
ранчоларида чорвачилик кенг тарқалишига асос бўлиб хиз-
мат қилади. 

Небраска – маккажўхорикорлар  штати

Небраска штати, Карни шаҳрининг шарқ тарафидаги Штатлараро 80-
йўлнинг устидан ўтувчи “Буюк Платт дарёси йўли тоқи”. 
(© АП суратлари)

Небраска губернатори Дейв Ҳайнеман, нега чап тарафдаги Чимни-
Рокни Небрасканинг расмий мавзеси сифатида танлагани хусусида 
сўзламоқда, Небраска, Байард шаҳри яқинида. (© АП суратлари)

КЎНГИЛОЧАР ВА ҚИЗИҚАРЛИ ЖОЙЛАР

Небраска табиати жуда чиройли бўлса-да, у ерликлар тоғ ва 
денгиз соҳилларини ҳар нарсадан устун қўювчи кишилар-
нинг кўнглини овлаш учун айтарли иш қилгани йўқ. Шунга 
қарамасдан, Небраска, айниқса, Пэдҳэндлда ажойиб томо-
шабоп жойлар бор, у ердан оқиб ўтувчи Норт-Платт дарёси 
бўйида жойлашган Чимни-Рок ва Скотс-Блафнинг машҳур 
формациялари XIX асрда ҳўкиз қўшилган араваларда Ғарб 
– Орегон ва Калифорнияга йўл олган америкаликлар учун 
маёқ вазифасини ўтаган. Бугунги кунда небраскаликлар та-
рихининг бундай жиҳатларини турли-туман тарихий боғлар 
ва музейлар эслатиб туради. 

Миллий ва штат боғлари

XIX асрдаги Орегон йўлаги бўйлаб Ғарбга кўчишни эсла-
тиб турувчи Скоттс-Блаф миллий ёдгорлиги Небраскадаги 
миллий боғлар орасида сайёҳлар энг кўп ташриф буюрувчи 
жойдир. Биатрис шаҳри яқинидаги Ҳомстед миллий ёдгор-
лиги 1862 йили қабул қилинган машҳур “Ер тўғрисида”ги 
қонунга асосан илк марта шахсий мулк қилиб берилган 
65 гектар ерни эслатиб туради. Штатнинг энг кўп одам ке-
либ кўрадиган тарихий боғи Небраска шаҳридаги Арбор-
Лодждир, у машҳур сиёсий арбоб ва “Дарахт экиш куни” 
асосчиси Ж.Стерлинг Мортоннинг уйи бўлган. 

Дам олиш зоналари

Штатда элликка яқин дам олиш зонаси мавжуд, улар ора-
сида энг машҳури штатнинг Огаллала шаҳри яқинидаги 
улкан сув сув омбори бўлмиш Макконоги кўли бўйида 
жойлашган. Штатнинг аҳоли кўп истиқомат қиладиган 
шарқий қисмидаги бундай зоналар кўплаб зиёратчиларни 
(сайёҳлардан кўра кўпроқ штат аҳолисини) жалб қилади. 
Аксарият дам олиш зоналарида табиат қўйнида дам олиш, 
балиқ тутиш, сузиш ва қайиқда сузиш учун шарт-шароит 
муҳайё.

Манбалар:  http://www.ne.gov 
  http://factfinder.census.gov 
  http://www.50states.com
  “Гролиер” талабалар энциклопедияси, 12-том
  “Американа” энциклопедияси, 20-том

ҚИСҚА МАЪЛУМОТЛАР

Қисқартмаси: NE

Пойтахти: Линкольн шаҳри

Губернатори: Дэйв Ҳайнемен

Штат бўлган санаси: 1867 йил 1 март (37-штат)

Аҳолиси: 1,796,619; 38-ўринда 

Майдони: 200,350 км2 ; 16-ўринда

Штат номининг келиб чиқиши: Ҳиндуларнинг Ото 
қабиласи тилида Платт дарёсининг “Nebrathka” деб 
номланишидан келиб чиққан, “саёз сув” маъносини 
англатади.  

Йирик шаҳарлари: Омаҳа, Линкольн, Беллвью, 
Гранд-Айленд, Карни, Фремонт, Ҳастингз, Норт-
Платт, Норфолк, Колумбус

Иқтисодиёти:
Қишлоқ хўжалиги: Қорамолчилик, маккажўхори, 
чўчқачилик, соя, буғдой, жўхори. Саноати: Озиқ-
овқат маҳсулотлари ишлаб чиқариш, асбобсозлик, 
электр жиҳозлари, матбаа ва ноширлик

U.S. Map, courtesy of U.S. Census Bureau.

Тим Брайсон бир гуруҳ сайёҳларни Небраска штатидаги Платт дарёси 
бўйлаб айрбот – вентиляторли мотор билан ҳаракатланувчи қайиқда 
сайр қилдирмоқда. (© АП суратлари)

Чайкалар Ғарбий Небраскадаги қуриб қолган Макконоги кўли устидан 
парвоз қилмоқда. (© АП суратлари)

Улар бурчак ортини кўра олади, ўнқир-чўнқир ерни кесиб 
ўтади, инсон қўлига олиши учун хавфли бўлган нарсалар-
ни ташийди.

Яқинда Американинг иккита компанияси ва ҳукумат ла-
бораторияси одам ёрдамисиз ишлай оладиган роботларни 
Япониянинг шимоли-шарқида 11 март куни рўй берган зил-
зила ва цунами оқибатида қаттиқ шикастланган “Фукусима 
Даиичи” атом электростанцияси ишчиларига ёрдам бериш 
учун юборди. Япониянинг шу соҳа ходимлари АҚШлик 
ҳамкасбларидан электростанциядаги реакторнинг совутиш 
тизими ҳаддан зиёд қизиб кетган ва радиация сизиб чиққан 
шароитда қандай технологиядан фойдаланиш мумкинли-
гини сўради. Цунамидан сўнг орадан йигирма кун ўтиб, 
тўртта робот Массачусетс штатининг Бедфорд шаҳридаги 
робот ишлаб чиқарувчи “iRobot” компаниясидан йўлга 
чиқди. Олти нафар қурилмаларни қандай ишлатишни япон 
ходимларига ўргатадиган эксперт ҳам улар билан бирга 
кетмоқда. 

Батареядан қувват олиб ишлайдиган роботлар турли каме-
ралар ва сенсорлар билан жиҳозланган ҳамда маълумот-
ларни хавфсиз масофадаги бошқарув пульти операторига 
симсиз узата олади.  Компаниянинг 22.3 килограммлик 
иккита “PackBots” роботи атроф муҳитни ифлослантирув-
чи кимёвий, биологик ва радиологик моддаларни излаб 
топишда ишлатилади. АҚШ ҳарбий хизматчилари, Ички 
хавфсизлик вазирлиги, чет эл ҳарбий хизматчилари ҳамда 
штат ва маҳаллий полиция бошқармалари “PackBots”дан 
бомбаларни зарарсизлантириш ва қидирув-қутқарув иш-
ларида фойдаланади, деди компания вице-президенти Тим 
Трейнер. Яна иккита робот эса оғир “Warrior” моделидир. 
Оғирлиги 160 килограммча бўлган “Warrior” соатига 13 
километр тезликда юради, зинапоялардан кўтарилади, ўт 
ўчириш шлангларини ташийди, узун механик қўли билан 
52.3 килограмм юк кўтара олади. 

ХАВФНИ АНИҚЛАШ, ИНСОН ҲАЁТИНИ ҲИМОЯ 
ҚИЛИШ

“iRobot” роботлари жўнатилганидан кўп ўтмай, Виржиния 
штатида жойлашган  “QinetiQ North America” компания-

си вазни енгил кузатув машиналаридан тортиб, оғир кон-
струкцияли уловларгача бўлган олтита роботни Японияга 
жўнатди. 

“QinetiQ”нинг 6.3 килограммли “Дрэгон Раннер” работи 
туннель ва сув қувурлари сингари тор жойларни тадқиқ 
қилишга мўлжалланган. 52.3 килограммли “TALON”ни 
ҳам АҚШ ҳарбий хизматчилари ишлатади, у 7,500 тагача 
заҳарли кимёвий моддалар, буғланиб кетувчи газлар ва ра-
диоактив моддалар сингари атроф муҳитга зарар етказувчи 
нарсаларни аниқлайди. Унинг тунги кўрувчи мосламаси 
ҳам бор ҳамда назоратчидан 1000 метр узоқликда бўлган 
аудио ва видеосигналларни узата олади. Компания икки-
та ана шундай роботни ҳам Японияга жўнатди. Компания 
сўнгра “QinetiQ”  роботлари юкланган иккита “Bobcat” 
юк машинасини жўнатди, улар аудио- видео сигналларни 
узатади, юк ортувчи машиналарни узоқдан туриб назорат 
қилиш имконини беради, деди “QinetiQ” вакили Женни-
фер Пикетт. Юк ортувчи машиналар миналар ва портламай 
қолган ўқ-дориларни зарарсизлантиради. 

Айдаҳо лабораторияси радиацияни аниқловчи ва глобал 
навигацион система билан жиҳозланган ҳамда  зарарлан-
ган жойларнинг харитасини чизишда операторларга ёрдам 
берадиган битта “TALON” роботини Японияга жўнатиш 
учун ҳозирлаб қўйди. “Агар  радиоактив парчалар жойидан 
қўзғалса, бир кун олдин тарқалмаган радиация тарқалиши 
мумкин. Бизнинг системамиз уларга [қайси жойлар за-
рарланганини] харитага туширишга ёрдам беради”,  деди 
Миллер. Роботлардан фалокат содир бўлган бошқа жой-
ларда ҳам фойдаланилган. Улар Нью-Йорк шаҳрида 2001 
йил 11 сентябрида рўй берган террорчилик ҳужумидан 
сўнг ер билан яксон бўлган Жаҳон савдо маркази ўрнида 
қутқарувчиларга у ерга кириш хавфли ёки хавфсиз эканини 
аниқлашда ёрдам берган эди. 

“iRobot” компаниясининг  “Seaglider” (“Денгиз планёри”) 
деб номланган одам назоратисиз ишлайдиган денгиз робо-
тидан 2010 йили Мексика кўрфазига бир неча ой давомида 
нефть оқиб чиққанидан сўнг денгиз суви сифатини кузатиб 
туриш учун фойдаланилди. 

АҚШ роботлари Япониядаги қайта тиклаш ишларига ёрдамга 
юборилди

“iRobot”нинг “Warrior” роботи тошни жойидан кўчиряпти. (Туҳфа 
қилинган сурат)

Оператор “TALON” роботини узоқдан бошқариб турибди. (Туҳфа 
қилинган сурат)



Америкаликлар 11 март куни Японияда рўй берган зилзи-
ла ва Тинч океанидаги цунамидан омон қолганларга ёрдам 
пули йиғиш учун ижтимоий ахборот воситаларидан (ИАВ) 
фойдаланмоқда. 11 март куни рўй берган зилзила ва у Япо-
ния шимолига кўплаб одамларнинг ёстиғи қуришига сабаб 
бўлган цунами қўзғатганидан сўнг орадан беш соат ўтиб, 
Американинг Қизил Хоч ташкилоти ходимлари иш жойла-
рига етиб кела бошлади. 

Улар “Твиттер” Японияга кўмак ва СМС орқали ёрдам пули 
юборишни истаётганларнинг хатларига тўлиб кетганини 
кўрди, деди гуруҳнинг жамоатчилик билан алоқалар хиз-
мати бошлиғи Сюзи ДеФрансиз. Шу пайтгача 4 миллион 
америкаликнинг ҳар бири СМС орқали  Америка Қизил 
Хоч ташкилотига 10 доллардан пул ўтказиб берди, ваъда 
қилинган пул миқдори эса 120.5 миллион доллар эди, деди 
Америка Қизил Хоч ташкилоти раисаси Бонни  МакЭлвин-
Ҳантер. У 29 март куни Америка Қизил Хочи Японияга 
қўшимча 50 миллион доллар беришини эълон қилди, шу 
пайтгача берилган жами ёрдам пули миқдори 60 миллон 
долларга етди. 

Ваъда қилинган 120.5 миллион долларлик ёрдам пули келиб 
тушиши билан Америка Қизил Хочи ёрдам ва қайта тиклаш 
ишлари учун қўшимча маблағ юборади, деди МакЭлвин-
Ҳантер. Кўпгина йирик корпорациялар хизматчилари ва бу-
юртмачиларига Япония халқига ёрдам пули йиғишни йўлга 
қўйиш учун  вебсайтларидан жой ажратмоқда. Баъзи ком-
паниялар ҳар бир доллар ёрдам пули учун ўзлари ҳам  бир 
доллар ажратишни ваъда қилмоқда.  

Америка фуқаролари ва компаниялари Америка Қизил Хо-
чига ўтказган ёрдам пулининг асосий қисми Япониянинг 
Қизил Хоч ташкилотига юборилади, бу ташкилот эса эва-
куация марказларида, касалхоналар ва мобил клиникалар-
да фалокатлар вақтида ёрдам, тиббий кўмак кўрсатади ва 
психолог маслаҳатларини беради, деди МакЭлвин-Ҳантер. 

“Дунёдаги энг йирик гуманитар ташкилотнинг таркибий 
қисми бўлган Америка Қизил Хочи ходимлари ва талаб-
горларнинг ўз халқи зарурий эҳтиёжларини қондириш 
учун чарчоқ нималигини билмай меҳнат қилаётган Япо-
ния Қизил Хочидаги ҳамкасбларимизни қўллаб-қувватлаш 
иштиёқи баланд”, деди у. БМТнинг Жаҳон озиқ-овқат да-
стури ёрдам учун зарур бўлган нарсаларни етказиб бериш 
ва сақлаш мақсадларига йиғилган ёрдам пулидан 500 минг 
доллар олади. 

Тарихдаги энг қақшатқич  зилзилалардан бири рўй берга-
нидан сўнг орадан, тахминан,  уч ҳафта ўтиб ҳам пул бе-
ришни истаган америкаликларнинг кети узилмаяпти. Баъзи 
ёрдам пули мактаб ўқувчилари юборган бир неча  центни 
ташкил этади, лекин аксарияти 10-100 доллардан ибо-
рат. Бир қанча ёрдам пули 1 миллион доллар бўлди, деди 
МакЭлвин-Ҳантер америкаликларнинг фалокатга жавоби-
ни “фавқулодда” деб атар экан. 29 март куни Япониянинг 
АҚШдаги элчихонасида МакЭлвин-Ҳантер Япониянинг 
Қўшма Штатлардаги элчиси Ичиро Фужисакига, “Амери-
ка халқи ва Америка Қизил Хочи япон халқининг 11 сен-
тябрь куни бошимизга тушган оғир йўқотиш, яқиндагина 
рўй берган “Катрина” тўфонидан сўнгги саховатпешалиги-
ни эсидан чиқаргани йўқ”, деб айтди. Унинг билдиришича, 
ўша воқеалардан сўнг Япония Қизил Хочи жами 30 миллон 
доллар пул жўнатган эди. 

“Бошингизга кулфат тушган ушбу оғир дамларда сизлар 
ёлғиз эмассиз, – деди МакЭлвин-Ҳантер. – Америка аҳолиси 
турли қатламлари вакилларининг “лаббай” деб жавоб бера-
ётганини кўриш мароқлидир”. 

И.Фужусаки ёрдам учун чин юракдан миннатдорлик бил-
дирди. У, шу пайтгача зилзила оқибатида 11 минг киши 
ҳалок бўлгани тасдиқланди, 17 минг киши бедарак йўқолди, 
“ушбу рақамлар  кун сайин ўсиб бормоқда”, деб айтди. Бун-
дан ташқари, деди у,  Япония халқи энди беқарорлашган Фу-
кусима атом электростанциясидаги фалокат оқибатларини 
тугатиш йўлида иш олиб бормоқда. “Биз ушбу дўстлик ва 
Америка халқи билан бирдамликни қадрлаймиз”, деди у. 

 19-сон Июнь 2011 й.ДЎСТЛИК

17

Ижтимоий ахборот воситалари америкаликларга Япониядаги 
зилзила оқибатларини тугатишда ёрдам пули йиғишда қўл 
келмоқда

Американинг Қизил Хоч ташкилоти раисаси Бонни МакЭлвин-Ҳантер 
Япониянинг Қўшма Штатлардаги элчиси Ичиро Фужисакига АҚШ 
ташкилоти Японияга қўшимча 50 миллион доллар пул беришини айт-
ди. (Давлат департаменти фототуҳфаси)

Америка мактаб ўқувчилари тайёрлаган ҳамдардлик откриткалари 
Япониянинг Вашингтон шаҳридаги элчихонаси вестибюлида осилиб 
турибди. (Давлат департаменти фототуҳфаси)

14 апрель куни АҚШ элчихонасининг иқтисодий масалалар 
бўйича маслаҳатчиси А.Диего Ривера Ўзбекистоннинг Инно-
вацион ғоялар, технологиялар ва лойиҳаларга бағишланган 
4-Республика ярмаркасида қайта тикланадиган энергия манба-
лари хусусида фикр юритди. Жаноб Ривера “Ўзэкспомарказ”га 
йиғилган юзга яқин олимлар, ҳукумат амалдорлари ва дипло-
матик корпус вакиллари олдида нутқ сўзлаган конференция 
иштирокчиларининг бири бўлди. Жаноб Ривера ўз маъруза-
сида АҚШ билан Ўзбекистон ўртасидаги қайта тикланувчи 
энергия манбалари ва илм-фан соҳасидаги  ҳамкорлик тарихи-
га кенгроқ тўхталиб ўтди. Кейинги уч йил давомида, дея таъ-
кидлади у, Ўзбекистон илмий муассасаларининг 70 нафардан 
ошиқ ходими АҚШда турли тадқиқотларда  иштирок этди. 
Жаноб Риверанинг айтишича, ушбу ва бошқа алмашув да-

стурлари ўзбек ва америкалик олимларга тадқиқотнинг қайта 
тикланадиган энергия манбалари соҳасидаги билим ва техно-
логияларни ўзаро баҳам кўриш имконини берди. Жаноб Риве-
ра илм-фан соҳасида яқинда амалга оширилган икки томонла-
ма ҳамкорлик бўйича бошқа мисолларни ҳам келтирди: АҚШ 
Қишлоқ хўжалик вазирлиги деҳқончиликда сувдан тежаб-
тергаб фойдаланиш билан бирга ҳосилдорликни оширишга 
қаратилган икки томонлама лойиҳага ҳомийлик қилди; Дав-
лат департаменти маблағ билан таъминлаган кичик грантлар 
асосида  яқинда Самарқанд шаҳридаги ботаника иссиқхонаси 
қайта таъмирланди. Ҳамкорлик соҳасидаги ушбу ва бошқа 
ишлар “илмий тадқиқотга кўмаклашиш орқали барқарор 
иқтисодий ўсишни таъминловчи қарорлар ва ташаббуслар-
ни излаб топишга қаратилган ва бевосита фойда” беради, 
дея таъкидлади жаноб Ривера. Ўтган йилнинг декабрь ойида 
АҚШ билан Ўзбекистон “Илм-фан ва технология соҳасида 
ҳамкорлик шартномаси”ни имзолагач, давом этиб келаётган 
икки томонлама илмий ҳамкорлик борасидаги имкониятлар 
янада кучайди.  Жаноб Ривера тавсифлаганидек, шартнома 
“ўзаро манфаатга хизмат қилувчи  ва фойда берувчи соҳаларда 
илмий ҳамкорлик учун ҳуқуқий ва инстититуционал чорчўп 
бўлиб  хизмат қилади. Шартнома, шунингдек, баъзи олимлар 
ташаббус кўрсатиб, амалга оширадиган, аммо кейинчалик 
рухсат олиш талаб қилинмайдиган ҳамкорлик ва лойиҳаларга 
ҳам  асос бўлади”. “Илм-фан ва технология соҳасида 
ҳамкорлик шартномаси” ҳам АҚШ, ҳам Ўзбекистондаги ил-
мий жамоатчилик ўртасида катта қизиқиш уйғотди. Боз усти-
га, ушбу шартнома натижаси ўлароқ, бир қанча АҚШ федерал 
агентликлари ўзбек ҳамкорлари билан янги лойиҳалар ишлаб 
чиқишга қизиқиш билдирди ҳамда илм-фан соҳасидаги икки 
томонлама ҳамкорликни чуқурлаштириш ва кенгайтиришни 
кутаётганимизни маълум қилди. 

Элчихона ходими икки томонлама илмий ҳамкорликни муҳокама 
қилмоқда

Иқтисодий масалалар бўйича маслаҳатчи А.Диего Ривера 
Ўзбекистоннинг Инновацион ғоялар, технологиялар ва лойиҳаларга 
бағишланган 4-Республика ярмаркаси иштирокчилари ҳузурида нутқ 
сўзламоқда. (АҚШ элчихонаси сурати)

Олимлар Арктика устида озон қатлами мисли кўрилмаган 
даражада юпқалашганини аниқлади
Арктика устидаги озон қатлами олимлар олдинги кузатган 
вақтдагидан ҳам юпқалашиб кетгани маълум бўлди, у қиш 
бошлангандан март ойининг охиригача 40 фоиз камайди. 

“Бу жуда тасоди-
фий ва ноодатий 
ҳол”, деди Колорадо 
штатининг Баулдер 
шаҳридаги Мил-
лий океан ва атмос-
фера бошқармаси 
(МОАМ) тадқиқотчи 
кимёгари Брай-
ан Жонсон. Бироқ 
Ерни қуёшнинг 
зарарли нурлари-
дан ҳимоя қилувчи 
озон қатламининг 
юпқалашуви бугун 
ошкор бўлган сир 
эмас. Олимлар аввал 
ҳам Арктика стра-
тосферасида қиш  

ўта совуқ қелса, унинг озон қатлами юпқалашишини башо-
рат қилган эди. Юпқалашиш Антарктидада ҳам қиш-баҳор 
фаслларида кузатиладиган ҳодисадир, у ер стратосфераси-
даги қаттиқ совуқ ва озонни емирувчи кимёвий моддалар 
“озон туйнуги” деб аталган машҳур ҳодисага сабаб бўлади. 

Стратосфера Ер атмосферасининг иккинчи қатлами бўлиб, 
унинг юзасидан, тахминан, 10 километр юқоридан бошла-
нади. Биз атмосферанинг илк қатлами бўлмиш тропосфе-
рада яшаймиз. Озоннинг асосий қисми стратосферада мав-
жуд ва у озон қатлами деб аталади. Олимлар баъзан унинг 
юпқалашишини кузатиб келади.  Айрим ҳавони булғовчи 
газлар ҳаво ҳарорати жуда паст бўлган ва  баҳорда қуёш ну-
рининг Ерга тушиши кўпая борган шароитда озонни емира 
бошлайди. Халқаро шартнома ҳисобланмиш “Монреал про-
токоли” қабул қилинганига 30 йилдан ошди, ўшанда дунё 
мамлакатлари озон қатлами юпқалашиб бораётгани  ва – со-
вутиш мосламалари ва эритувчи моддаларда ишлатилади-
ган – хлорфторуглеродлар (ХФУ) деб аталувчи бирикмалар 
бунга сабаб бўлаётгани хусусида бир тўхтамга келган эди. Шар олимларга атмосфера ҳақидаги 

маълумотларни йиғишга ёрдам беради. 
МОАМ ходими Брайан Жонсон шарини 
Аляскадан учирди. (МОАМ фототуҳфаси) Давоми 19-бетда



Кўпчилик кашфиётга Қўшма Штатларни углерод ёнилғисига 
қарамликдан  озод қилувчи энергетика ечимларини топиш-
нинг жозибали йўли сифатида қарайди, шу сабабли Энергети-
ка вазирлиги 20 апрелда кашфиётларни қўллаб-қувватлашини 
кучайтиришини эълон қилди. Энергетика вазири Стивен Чу 
бешта янги дастурга сармоя ётқизишини билдирди, ушбу сар-
моялар тоза энергия соҳасида инновацион технологияларни 
яратишига умид қилинмоқда.  

Биологик ёнилғи яратишга қаратилган бир дастур айни пайт-
да ёнилғи олиш учун  етиштирилаётган экинлардан анча кўп 
энергия берадиган янги экинлар яратишни мақсад қилиб олган. 
Яна бир тадқиқот соҳаси қуёш энергиясидан, масалан, кеча-
лари фойдаланиш имконини берувчи “инқилобий, иқтисодий 
жиҳатдан фойда келтирадиган иссиқлик энергиясини сақлаш 
технологиялари”ни яратиш устида иш олиб боради. Ушбу янги 
дастурлар университетлар, бизнес ва фойда олмай ишлайдиган 
ташкилотлардаги шериклар билан ҳамкорлик қилувчи “Энер-
гия” илғор тадқиқот лойиҳалари агентлиги (ЭИТЛА) орқали 
бошқарилади. Иш бошлаганига энди беш йил тўлган ЭИТЛА 
ҳукумат ташаббуси Интернет ва замонавий қирувчи самолёт-
ларда ишлатиладиган “Стелс” – радиотўлқинларни ютувчи 
материллар технологияси сингари технологик инновациялар 

учун масъул Мудофаа соҳасидаги илғор тадқиқот лойиҳалари 
агентлигидан (МСИТЛА) – у  муваффақият қозонгандан сўнг 
– андоза  олиб ташкил этилган эди. Янаям аниқроқ айтганда,  
ЭИТЛА энергетика тадқиқотларининг  хусусий сектор  тадқиқ 
қила олмайдиган даражада қалтис бўлган соҳасига – трансфор-
мацион  лойиҳаларга асосий эътибор қаратган ҳолда – туртки  
беришга хизмат қилади. С.Чу ЭИТЛАнинг хусусий электр 
қуввати ишлаб чиқарувчи компания билан ҳамкорлигини 
эълон қилар экан, ушбу инновацион дастурлар энергетика 
соҳасидаги тадқиқотларни янги соҳаларга буриб юборишига 
умид қилаётганини айтиб ўтди. 

“ЭИТЛА технологиялари истеъмолчилар учун энергия 
қуввати нархини пасайтириш ва электр тармоғи ишончли-
лигини кучайтириш потенциалига эга, – деб айтди. – Ушба 
коммунал хизмат соҳаси билан ҳамкорлик истиқболли тех-
нологияларни лабораториядан бозор томон шахдам қадамлар 
билан ҳаракатлантиради”. ЭИТЛА билан қароргоҳи Шимолий 
Каролина штатида жойлашган “Дюк Энержи” компанияси 
ўртасидаги ҳамкорлик мавжуд электр тармоқлари билан янги 
пайдо бўлаётган энергетика технологиялари ўртасидаги тафо-
вутни қисқартириш механизмларини яратишга ёрдам беради. 

“ЭИТЛА маълум маънода рағбатлантирувчи инновация-
дир, у нафақат энергетика секторини, қолаверса, бутун бош-
ли иқтисодиётни ўзгартиришга ёрдам беради, – деди “Дюк 
Энержи” компанияси раҳбари Жим Рожерс. – Мамлакатимиз 
энергетика чорраҳасида турибди ва биз тоза, ишончли, арзон 
энергиянинг илғор манбаларини тадқиқ қилишимиз ва ишга 
туширишимиз керак”. 

20 апрель куни эълон қилинган яна бир энергетика тадқиқоти 
дастури электр қувватини самарали  етказиб бериш усуллари 
ва ноёб магнитлик хусусиятига эга бўлгани учун янгитдан пай-
до бўлаётган энергетика технологияларида қўлланилаётган 
ноёб минераллар  ўрнини босадиган нарсалар кашф қилишга 
қаратилади. ЭИТЛАнинг сўнгги янги дастури коммунал хиз-
мат корхонаси миқёсида қуёш энергиясини тақсимлаш ва 
етказиб беришга имкон яратадиган қуёш энергияси система-
лари лойиҳасини яратиш устида иш олиб боради. Айни пайт-
да Қўшма Штатларда ишлатилаётган қуёш нуридан энергия 
олиш усуллари бунга имкон бермайди.

АҚШ улкан муваффақиятлар ваъда қилаётган энергетика 
инновациясига сармоя солмоқда

“Тинч океани газ ва электр компанияси” қайта тикланувчи манбалардан 
электр ишлаб чиқаришни талаб қилаётган Калифорния штатидаги  қуёш 
энергияси ускуналари ўрнатилган жойда иш олиб бормоқда. (© АП 
суратлари)

1987 йили протокол қабул қилингандан сўнг ХФУдан фой-
даланиш ва уларни ишлаб чиқариш аста-секин камая борди, 
бироқ озон қатламини емирувчи бирикмалар жуда яшовчан 
бўлиб, келгуси ўнйилликларда ҳам атмосферадан йўқолиб 
кетмайди. Озон қатламининг 1980 йилдан олдинги ҳолати 
қутб минтақларидан ташқарида 2030 ёки 2040 йилга бориб 
тикланади. Унинг қутблар устида тўлиқ тикланиши учун 
яна 20 йилдан ошиқроқ вақт керак бўлади. 

Жаҳон метеорология ташкилоти (ЖМТ) жорий йилда Ар-
ктика устидаги озон қатлами юпқалашиши хусусида худди 
шундай кузатув ишлари олиб борди. Унинг бош котиби Ми-
шел Жарро, “Озон қатламининг юпқариш даражаси ҳар бир 

қиш мавсумидаги метеорологик вазиятларга боғлиқ. 2011 
йилдаги озон юпқариши келгуси йилларда сергак туриши-
миз ва Арктикадаги вазиятдан кўз-қулоқ бўлишимиз кера-
клигини кўрсатади”, деб айтди. 

ЖМТ матбуот хабарномасида айтилишича, агар ХФУдан 
воз кечилмаганда жорий йилда Арктикадаги озон қатлами 
юпқара бориши бундан ҳам баттар бўлиши мумкин эди. 

Антарктидада озон қатлами стратосферада қиш ўта совуқ 
бўлиши сабабли ҳар йили юпқариб туради. Арктика 
қишлари, бошқа тарафдан, унча қаттиқ бўлмагани сабабли 
олимлар баъзи йиллар озон қатлами юпқармаганини куза-
тади. Бундан олдинги йилларда Арктика озон қатламининг 
энг юқори мавсумий юпқариши 30 фоиз бўлган эди.

Боши 18-бетда

Америкалик кинооператор Жон Ҳазард шу йилнинг 27 
апрелидан 4 майига қадар Ўзбекистонга сафар қилди. У 
сафари вақтида мамлакатнинг турли жойларидан бўлган 
фильм тасвирчилари билан учрашди. Ж.Ҳазард бир неча 
кун давомида Электрон оммавий ахборот воситалари мил-
лий ассоциациясида (ЭОАВМА) интерфаол амалий семи-
нарлар ўтказди. У ўша семинарлар чоғида юксак савияли 
ҳужжатли фильмларни қандай суратга олишни намойиш 
қилди ҳамда оператор сифатидаги тажрибасидан ва саргу-
заштларини сўзлаб берди. 

Ж.Ҳазард “Нэшнл Жиографик” ва “Дисковери” телека-
лаллари учун кўплаб фильмларни суратга олган ҳамда 
“Ҳоум Бокс Офис” ва “Паблик Броадкастинг Сервис” 
лойиҳаларида ишлаган. У иши сабаб бўлиб дунёнинг турли 
жойларида фильмларни тасвирга олишга муваффақ бўлди. 
“Мен доимо бошқа бир кишининг дунёсида меҳмонман, 
деб айтишни хуш кўраман. Ўша фильмларнинг операто-
ри эканим баъзи ўта қизиқарли воқеаларнинг  олдинги 
қаторида бўлишимга сабаб бўлди”, деди Ж.Ҳазард боши-
дан кечирганлари ҳақида сўзлар экан. 

Бу Ж.Ҳазарднинг Ўзбекистонга илк сафари эди. “Илгари 
Ўзбекистонга ҳеч  қачон келмаганман ва ҳеч ким ҳеч қачон 
мендан бундай бообрў кишилар олдида бир ҳафта давоми-
да тақдимот ўтказишни илтимос қилмаган эди. Қайсидир 
маънода мен буни Саҳрои Кабирдаги қадимги туз савдоси 
билан шуғулланган қўчманчилар ортидан эргашишдай ёки 
инсон хокини излаётганларни тасвирга олиш учун  Перу 
қояларига тирмашиб чиқишдай оғир вазифа деб билиб, 
дарров рози бўлдим”, дея таъкидлади Ж.Ҳазард. 

У Тошкент шаҳрида амалий семинар ўтказиш билан бирга 
бир қанча журналистлар ҳамроҳлигида ҳужжатли филь-
мни тасвирга олиш усулларини реал ҳаётда кўрсатиб бе-
риш учун Бухорога сафар қилди.  ЭОАВМА раиси Фир-
давс Абдухолиқов ҳам гуруҳга ҳамроҳлик қилди. Бухорога 
сафарининг биринчи куни Ф.Абдухолиқов Ж.Ҳазардни 
Баҳоуддин Нақшбанд мажмуаси имоми, сўфийлик ва  
эпиграфика бўйича бир неча китоблар муаллифи, ҳожи 

Абдулғафур Раззоқ Бухорийнинг уйига меҳмонга олиб 
борди. Меҳмон имомнинг ҳаётидан қаттиқ мутаассир 
бўлиб, у ҳақда фильм яратишни таклиф қилди. У гуруҳ аъ-
золарига, “қаҳрамонимиз шу ерда биз билан ўтирибди. Биз 
имом тарихини сўзлаб беришимиз керак”, деб айтди. 

Эртаси куни Ж.Ҳазард фильм тасвирга олиш учун маҳаллий 
журналистлар билан бирга ишлади. Гуруҳ имомни уйида, 
оиласи даврасида ва оиласи хазинаси билан видеотасвирга 
олди. У операторларга тасвирга яхши олиш, монтаж жара-
ёнини осонлаштириш ҳамда камеранинг ҳужжатли филь-
мни суратга олиш пайтидаги ўзига хос жиҳат бўлган  бир 
кадрдан иккинчисига табиий йўсинда ўтишни таъминлаш 
учун қайси позицияда туриши кераклигини кўрсатиб бер-
ди. Ж.Ҳазард Ўзбекистонда турган бир ҳафта мобайнида 
бир қанча машғулотлар, амалий семинарлар ўтказди ва 
ҳар куни етти соатдан гапиришига тўғри келди. Лекин у 
маҳаллий журналистлардан қаттиқ таъсирланди. 

“Ўша ёш журналистлар шахсий малакасини ошириш иши-
га тасаввур қилишим мумкин бўлган ҳар қандай гуруҳ 
сингари қаттиқ киришди. Улар билганларимни баҳам 
кўришимни истади ва мени ҳам  ўзлари билан бирга маса-
ланинг моҳиятига етиб боришга уриниб кўришга ундади”, 
деди Ж.Ҳазард. 

Элчихонанинг жамоатчилик билан алоқалар бўйича 
маслаҳатчиси Молли Стивенсоннинг билдиришича, элчи-
хона ходимлари Ж.Ҳазарднинг ушбу ёш журналистлар би-
лан фикр алмашишига шароит яратиб берганидан хурсанд 
бўлди ва келгусида ҳам ҳамкорликни давом эттиришдан 
умидвор. “Тошкентдаги элчихона ходимлари ушбу тажри-
бали кинооператор ёрдамида Қўшма Штатларнинг очиқ 
ва ижодкорона мулоқотини баҳам кўрганидан хурсанд 
бўлди. Биз Жон суратга олган фильмлар коллекциясини 
элчихонанинг Ахборот-ресурс марказида йиғиб қўйдик 
ва Ўзбекистоннинг турли муассасаларидан келажак янги 
дўстларимизга ушбу ҳужжатли фильмларни намойиш 
қилишни ва Фикр алмашишни давом эттиришни сабрсиз-
лик билан кутяпмиз”, деди Стивенсон.

Америкалик кинооператор маҳаллий журналистлар ва кино 
арбоблар билан ҳужжатли фильмларни қандай суратга олишни 
муҳокама қилмоқда

Жон Ҳазард (ўнгда) билан маҳаллий оператор имом ҳожи Абдулғафур 
Раззоқ Бухорий ҳақида ҳужжатли фильмни суратга оляпти. (АҚШ 
элчихонаси сурати)

Жон Ҳазард (ўнгдан учинчи) Тошкент шаҳрида Электрон оммавий 
ахборот воситалари миллий ассоциацияси (ЭОАВМА) учун 
ўтказилаётган амалий семинарда. (АҚШ элчихонаси сурати)

31 май куни Ижтимоий алоқалар бўлимининг ойлик “Кино 
клуби”  Американинг “Ўта қобилиятли болалар” ҳужжатли 
фильмини томоша қилиш ва фильм режиссёри Том Шепард 
билан “Скайп” орқали фикр алмашиш учун 40 нафар ўзбек 
ҳаваскор режиссёрини йиғди. Том 12 йилдан ошиқ вақтдан 
бери ҳужжатли фильмларга режиссёрлик ва продюсерлик 
қилиб келади. Унинг “Скаутнинг шаъни” фильми 2001 йили 
бўлиб ўтган Санданс кинофестивалида томошабинларнинг 
“Энг яхши ҳужжатли фильм” мукофоти  ва “Сўз эркинлиги” 
мукофотига сазовор бўлган эди.

Америка ўсмирлари математика ва бошқа фанларда бошқа 

мамлакатлардан ортда қолаётган бир пайтда “Ўта қобилиятли 
болалар” балоғат ёшига етаётган ўсмирлар ҳақидаги ҳужжатли 
фильм бўлиб, уч нафар беназир, аммо бирдай жўшқин 17 
яшар олимнинг мамлакатдаги энг кўҳна ва энг обрўли ил-
мий мусобақа бўлмиш “Intel Science Talent Search”да (Интел 
– илмда истеъдодларни излаш) ўзаро беллашаётган ёшлар 
ҳақида ҳикоя қилади. Ушбу танловда 2000 нафар талаба жами 
1,5 миллон доллар бўлган мукофотлар учун кураш олиб бо-
ради. Охирида 40 нафар финалчи ўз тадқиқотларини энг зўр 
олимларга тақдим этиш учун Вашингтон шаҳрига боради ва 
100 минг долларлик олий мукофот учун курашади. Ушбу “ўта 
қобилиятли болалар” ютиши ёки ютқазишидан қатъи назар, 
синф, жасорат,  шахсий фидойилик, муваффақият ва омадсиз-
лик ҳақидаги саволларни ўртага қўяди. 

Томошабинлар ушбу фильмнинг яратилиши ва “Intel Science 
Talent Search” финалчилари хусусида кўплаб саволлар берди. 
Ўзбек меҳмонлар Том фильми учун бундай истеъдодли тала-
баларни қандай топгани, танлов билан боғлиқ ҳиссиётларнинг 
ортиши ва камайишини қандай “тутиб олгани” билан кўп 
қизиқди. Т.Шепард ушбу фильмни суратга олиш учун 
икки йил вақт сарфлаганини ва 400 соатлик видеоматериал 
йиққанини айтди. Талабалар атрофида фильм ижодкорлари 
юришига ўрганиб қолди. Улар ҳаётини очиб берди ва муҳим 
воқеаларни баҳам ҳам кўрди. Ўзбек кино ижодкорлари филь-
мдан ва унинг муҳокамасидан руҳланиб, ўсмирларни илм-
га қизиқтириш ҳамда  таълим олиш ва касб эгаллаш билан 
боғлиқ мақсадларини рўёбга чиқариш учун Ўзбекистонда 
ҳам шундай фильмлар яратишни тавсия қилишди.

Америкалик кинорежиссёр видеоконференция орқали ўзбек кино 
арбоблари билан боғланди

Том Шепард “Кино Клуб” вақтида саволларга жавоб беряпти. (АҚШ 
элчихонаси сурати)

АҚШ элчихона-
си “Янги мусул-
мон мусиқа услу-
би” ҳужжатли 
ф и л ь м и н и н г 
ҳ а м п р од ю с е р и  
Ҳана Сиддиқий би-
лан “Скайп” орқали 
томошабинларни 
ҳайратга солган 
жонли мулоқотдан 
сўнг  фильмни на-
мойиш этиш орқали 

янги “Кино клуби”ни ишга туширди. 20 нафарга яқин ўзбек 
кино ижодкори ва талаба ушбу янги клубда иштирок этди, 
Америка элчихонаси ушбу клубни  яқинда Ўзбекистонда 
бўлиб ўтган ва муваффақият қозонган Америка ҳужжатли 
фильмлари фестивалидан сўнг ҳужжатли фильмлар ва ки-
нофильмлар бўйича дастурлар тузишга қизиқиш кучайгач, 
ташкил этди. 

Иштирокчилар Сиддиқий хоним билан жонли суҳбат 
вақтида Америкадаги мусулмонлар ҳаёти, фильмлар-
ни ишлаб чиқариш ва ҳужжатли фильмларни муҳокама 
қилди. Клуб аъзолари америкалик фильм продюсери билан 

мулоқот қилганидан, Америкадаги ислом тўғрисида ўша 
дин вакилининг ўзидан фикр эшитганидан мамнун бўлди 
ва клубнинг келгуси тадбирлари вақтида ҳам ана шундай 
муҳокамалар уюштиришни илтимос қилди. 

Мукофотга сазовор бўлган “Янги мусулмон мусиқа услуби” 
ҳужжатли фильми 12 йил олдин наркотикфурушликни бас 
қилиб, ёш мусулмон сифатида янги йўлга кирган пуэрто-
риколик Ҳамза Перес ҳақидадир. Ҳозирги кунда у янги ди-
ний жамоага асос солиш, бузилган оиласини қайта тиклаш, 
эътиқодга оид қарашларини ёшларга “Эм-Тим” ҳип-ҳоп 
дуэти фаолиятининг бир бўлаги бўлган муросасиз мусиқа 
орқали етказиш учун Питтсбург шаҳрининг нотинч Норт-
Сайд мавзесига кўчиб ўтди. Ушбу фильмга Женнифер Тей-
лор продюсерлик қилди. Тейлорнинг асарларида кўпинча 
шахсий ва ижтимоий-сиёсий ҳаёт ўртасидаги боғлиқлик 
тадқиқ қилинади, уларда Лотин Америкаси мавзулари ва 
испан тилининг аҳамияти тасвирланади. 

“Кино клуби” турли ҳужжатли ва бадиий фильмлар 
орқали Қўшма Штатлар ҳаётига, демократик жамият 
қадриятларига америкалик фильм ижодкорлари кўзи би-
лан  кенг ва турли-туман назар ташлаш, шунингдек, ўзаро 
тушуниш ва ҳамкорликни вужудга келтиришда фильмлар-
нинг ролини намойиш этишни мақсад қилиб олган.

АҚШ элчихонаси “Янги мусулмон мусиқа услуби” ҳужжатли 
фильми билан “Кино клуби”ни ишга туширди

“Кино клуби” иштирокчилари фильм су-
ратга олиш бўйича тарқатма материалларни  
танлаб олмоқда. (АҚШ элчихонаси сурати) 



2011 йил 19 апрель куни Муваққат ишлар вакили Дуэйн 
Бутчер Ўзбекистон Давлат ва жамият қурилиши академия-
си тингловчилари билан АҚШ-Ўзбекистон муносабатла-
рини муҳокама қилди. У академияга элчи Р.Норланд унинг 
тингловчилари билан суҳбатлашгандан сўнг орадан бир йил 
ўтиб келди. Муваққат ишлар вакили Бутчернинг ташрифи 
АҚШ элчихонаси билан академия ўртасидаги ҳамкорлик 
анъанасини давом эттирмоқда ва элчихона Ўзбекистоннинг 
бўлажак раҳбарларига қанчалик муҳим аҳамият бераётгани-
ни билдиради. 

Д.Бутчер академия тингловчиларига мурожаатини АҚШ 
ҳукуматининг Ўзбекистон билан алоқаларни кучайтириш 
борасидаги қарори қатъий эканидан бошлади. У кейинги 
бир-икки йил ичида ушбу йўналишда анча олға силжишга 
эришилганини, АҚШ-Ўзбекистон муносабатлари ўзаро ман-
фаатга хизмат қилувчи кенг миқёсда кенгайиб ва чуқурлашиб 
бораётганини қайд этди. Хусусан, муваққат ишлар вакили 
икки томон ҳамкорлик қилаётган тўртта асосий соҳани са-
наб ўтди, улар сирасига сиёсат, хавфсизлик, иқтисодиёт ва 
инсон ўлчами киради. Д.Бутчер хавфсизлик хусусида сўз 
юритар экан, Ўзбекистоннинг Афғонистонни қайта тиклаш-
га қўшаётган қимматли ҳиссасини мақтади. Ўзбекистоннинг 
Афғонистонга унча қиммат бўлмаган нархларда электр 
қуввати етказиб бераётгани “ушбу мамлакатнинг шимолий 
ҳудудларидаги электр таъминотини кескин ошириб юбор-
ди”, деди у. Ўзбекистон Ҳайратон билан Мозори-Шарифни 
боғловчи муҳим темирйўл линиясини қуриб бергани, дея 
таъкидлади Д.Бутчер, “нафақат Афғонистонни қайта тиклаш 
ишларига хизмат қилади, қолаверса, Марказий Осиё билан  
Афғонистон ўртасидаги савдо-сотиқни ривожлантиришга 
ҳам ёрдам беради”. 

Муваққат ишлар вакили, иқтисодий соҳада “Ўзбекистонда 
Америка компаниялари савдо-сотиқ қилиши ва сармоя кири-

тиши учун катта имкониятлар бор”, деб айтди. У Ўзбекистон 
ҳукумати сармоялар учун янада қулай бизнес муҳити яратиш  
ва чет эл компанияларини Ўзбекистонга жалб қилиш учун 
“нисбатан кичик қадамлар” қўйиши кераклигини қайд этди. 
Хусусан, дея таъкидлади у, бу ерда яшаётган чет эл фуқаролари 
учун чиқиш визаси бериш тартиби қайта кўриб чиқилиши ло-
зим. Д.Бутчер сиёсат ва инсон ўлчами масаласида, “демокра-
тия ва инсон ҳуқуқлари  Ўзбекистон билан ҳам, алоқаларимиз 
бўлган ҳар бир мамлакат билан ҳам мулоқотимизнинг асо-
сий қисмини ташкил қилмоқда”, деди. “Ҳар қандай мамла-
кат билан мулоқотимизга келсак, – дея таъкидлади у, – ҳар 
бир масала юзасидан кўз-кўзга тушиб гаплашишимиз шарт 
эмаслигини биламиз. Бироқ ушбу масалаларни у ёки бу 
фикрга қўшилмай туриб ҳам муҳокама қила олишимиз, му-
носабатларимиз 
барқарорлашгани 
белгисидир”. 

Д.Бутчерга нутқи 
тугагандан сўнг 
академия талаба-
лари бир қанча 
савол берди. Тин-
гловчилар глобал 
масалалардан яхши 
хабардорлигини 
намойиш этар экан,  
Афғонистоннинг 
келажагидан тор-
тиб, АҚШнинг 
сўз эркинли-
гини қўллаб-
қувватлашигача 
мавзуларда савол-
лар берди.

Муваққат ишлар вакили Д.Бутчер Давлат ва жамият қурилиши 
академиясида АҚШ-Ўзбекистон алоқалари хусусида гапирди

Муваққат ишлар вакили Дуэйн Бутчер 
(чапда) нутқ сўзлашидан олдин проректор, 
доктор С.Жўраев билан Давлат ва жамият 
қурилиши академиясини айланиб чиқди. 
(АҚШ элчихонаси сурати)

Тошкент, 27 апрель 2011 йил – USAID Фуқаролик жа-
миятини тадқиқ этиш институти ҳамда Давлат ва жа-
мият қурилиши Академияси ҳамкорликда ташкил этган 
“Маҳаллий ривожлантириш ташаббуси” лойиҳасининг 
очилиш маросими бугун “Radisson SAS” меҳмонхонасида 
бўлиб ўтди. Тадбирда АҚШнинг Ўзбекистондаги муваққат 
ишлар вакили Дуэйн Бутчер табрик нутқи сўзлади. Унинг 
фикрларига Фуқаролик жамиятини тадқиқ этиш институти 
директори вазифасини бажарувчи жаноб Г. Абдулкаримов 
хайрихоҳлик билдирди. 

“Маҳаллий ривожлантириш ташаббуси” лойиҳасининг асо-
сий мақсади кўрсатилаётган хизматлар сифатини яхшилаш 
ва самарали бошқарув тизимини таъминлаш учун маҳаллий 
ҳукумат органларининг аҳоли билан яқиндан алоқада 
бўлиш ва ҳамкорлик қилиш имкониятини оширишдан ибо-
рат. Мазкур лойиҳа маҳаллий ҳукумат органлари потенциа-
лини мустаҳкамлаш, аҳолига тўлақонли хизмат кўрсатишда 

маҳаллий ҳукумат органлари саъй-ҳаракатларини қўллаб-
қувватлаш ҳамда лойиҳаларни режалаштириш ва ҳаётга 
тадбиқ этиш ишига фуқароларни жалб қилишда маҳаллий 
ҳукумат вакилларига кўмаклашишни кўзда тутади. Лойиҳа 
2012 йилнинг сентябрь ойигача давом этади. “Аҳолига хиз-
мат кўрсатишда маҳаллий ҳукумат органларининг имко-
ниятини ошириш Ўзбекистон учун келгусида ҳал қилувчи 
аҳамият касб этади. Маҳаллий босқичда биргаликда фаоли-
ят юритиш натижасида жамоатчилик ҳамда раҳбар ходим-
лар ўз фаолиятлари билан боғиқ кўпгина масалаларнинг 
барқарор ечимларини топишлари мумкин,” деди USAID 
“Маҳаллий ривожлантириш ташаббуси” лойиҳасининг ди-
ректори Мэрилен Дэвис хоним. “Маҳаллий ривожлантириш 
ташаббуси” USAID Америка халқи номидан Ўзбекистон 
халқига кўрсатаётган кўплаб кўмак лойиҳаларининг би-
ридир. 1993 йилдан буён Америка халқи USAID орқали 
Ўзбекистондаги кўмак дастурларини $330 миллиондан 
ортиқ маблағ билан таъминлади. 

USAID “Маҳаллий ривожлантириш ташаббуси” лойиҳасининг 
очилиши

Tаълим Маслаҳат Маркази бепул равишда қуйидаги 
хизматларни кўрсатади:

• АҚШда таълим олишга оид умумий маълумот
• ўқиш йўналишлари бўйича индивидуал маслаҳат ва 

курслар тавсифи
• SAT, TOEFL, GRE ва GMAT тестларига тайёрланиш 

учун материаллардан маслаҳат олиш пайтида фойдала-
ниш

• АҚШ коллежлари ҳақидаги маълумотлар базаси
• қўшимча маълумот материаллари
• молиявий ёрдам топишга оид маълумотлар
• ҳужжатлар топшириш қўлланмалари
• масофавий таълим олиш қўлланмаси

Марказда таълим бўйича маслаҳатчи иш олиб боради, 
шунингдек маълумотлар кутубхонаси ва таълим масала-
лари бўйича компьютер дастурлари мавжуд, буларнинг 
бари АҚШда ўқишни истаган талабаларнинг турли та-
лабларини қондиришга қаратилган.

Маслаҳат бериш соатлари душанба-пайшанба кун-
лари 13:00дан 17:00гача. Маслаҳатчи билан учрашув 

белгилаш учун 120-5450 рақамига душанба-жума кунла-
ри соат 9:30 дан то 12:00 гача сим қоқинг ёки Tashkent-
Advising@state.gov электрон манзилига мактуб йўлланг.

Тошкентдаги АҚШ Элчихонасининг Таълим бўйича маслаҳат марказида 
таклиф қилинган материаллар намунаси. (АҚШ элчихонаси сурати)

Тошкентдаги АҚШ Элчихонасининг 
Таълим Маслаҳат Маркази

АҚШ элчихонасининг “Фейсбук” машҳур ижтимоий тармоқ 
вебсайтида ўз саҳифаси бор. Айни пайтда саҳифанинг 4000 
дан ортиқ аъзоси бор, уларнинг сони кундан-кунга ўсиб бо-
ряпти. Саҳифада элчихона, унинг Ўзбекистондаги дастурлари 
ва фаолияти, Ахборот-ресурс маркази (АРМ), унинг  хизматла-
ри ва ресурслари ҳақида керакли маълумотлар бор. Унда, шу-
нингдек, элчихонадаги воқеалар, муҳим эълонлар, ҳафталик 
“Чой” чат-клубининг янгиланиб турадиган иш режаси ва шу 
каби нарсалар ҳақида ахборот эълон қилинади. 

Бунга қўшимча равишда саҳифа АРМнинг Меҳмонларни 
рўйхатга олиш системаси ҳақида ахборот беради ва унга улай-
ди. Бу система “Фейсбук”нинг иловаси бўлиб, саҳифадан 
АРМга ўтишни, учрашув ҳақида Интернет орқали илтимос-
нома юборишни истаган кирувчиларга ёрдам беради.  Систе-
мани текшириб кўриш учун http://apps.facebook.com/ircvisitor/ 
га киринг.

Рўйхатдан ўтган ва “fans” (“тарафдорлар”) деб аталадиган аъ-
золар саҳифанинг “Мулоҳазалар” рукнига (Wall - девор) савол 
ёки изоҳларини жўнатиши мумкин. Улар АРМ хизматлари 
ҳақидаги мулоҳазаларини ёзиб қолдириши ва элчихона да-
стурларини муҳокама қилиши  ҳам мумкин. Кимки АҚШнинг 
Тошкентдаги элчихонаси саҳифасига аъзо бўлишни истаса, 
аввало,  “Фейсбук”ка (ҳали аъзо бўлмаган бўлсангиз) бепул 
аъзо бўлиши керак, сўнгра эса   http://www.facebook.com/
usdos.uzbekistan га кириб, энг юқоридаги “Like” тугмачасини 
босади. Жуда осон!

АҚШнинг Тошкентдаги элчихона-
си “Фейсбук”да

http://www.facebook.com/usdos.uzbekistan

  Факс: (+99871) 120-6302  

  Интернет саҳифаси: http://uzbekistan.usembassy.gov

  Фейсбук манзили: http://www.facebook.com/usdos.uzbekistan

“Кино клуби” АҚШ элчихонасида ҳаваскор ва профессионал киноижодкорларга Америка ҳужжатли фильмларини на-
мойиш этувчи ва ўша фильмлар ҳақида киноижодкорлар иштирокида муҳокамалар ўтказувчи ойлик тадбирдир. Унга 
аъзо бўлиш учун (+99871) 140-2441; 140-2445 телефонларига қўнғироқ қилинг.


